Описание достоверное, о житии, и о всем произшествии подвига, бывшаго старца Евфимия. Кой бысть знаменитым, и начальным предводителем православных християн; странствующаго согласия. и о всех его действиях, иже в жизни своей подвизался. о еже како всяк люботрудне, изыская и сочиняя о записавшихся, по указным повелениям всех раскольников.
Бысть сей старец, Евфимий во время третияго столетия осмой тысящи, и родися от рожества по плоти Бога Слова, в лето 1740-го года. род его отечества бысть, переяславлянин. родители его, каковаго быша звания, подробну ведати темностию покровено бысть. Потому что нам, узнать было невозможно. [а мирянскаго имени его не известно, а сие имя ему по крещении втором дадеся]. Но толко по сему видно, что он был духовнаго звания человек, за еже от некиих воспомянено, яко бы бысть он архиерейский певчий. а каким состоянием живяше, о том ведати не привелося ни от кого. ниже сам он по себе остави кому. И егда дойде от рождения ему 24 лето, тогда он поступил в военную службу, и каким судбам он попал в военную службу. и какими судбами он попал в случай сей о том тоже неизвестно, сам восхотев, или чреда его воспоследовала. А бысть отдан в царствование, государони Екатерины Алексеевны. В первой набор после третий ревизии. И посем вскоре по отдании он оттуду отлучися, и оставил свое воинство. И бысть под видом человека страннаго во укрывании жившаго. и тако стал приискивать себе пристанища, не еже токмо глаголя течения жизни сей, но иже бы како получить души своей спасение, и не туне бы проводить дни своя на сем свете, судбами, о том ему Божиими служащими в ползу его спасения. Бысть он в Москве и обрел себе приятелей, не токмо тело его упокоевающих, но и разуму благочестия научающих. еже от старообрядцев филипова согласия. коих количество исполнялося, в Дурном переулке в бытность тогдашних настоятелей в Москве, и служащих должности правления требованию старообрядцев. Первый бысть, отец Василий Матвеевичь, и Алексей Яковлевичь, и брат ему по плоти Григорей Яковлевичь. Иван Алексеичь. И тако старец Евфимий присоединися с ними во единомыслие, и бысть во всем искусный, и знаменитый в старообрядцах брат духовный. и жил он у них много время в Москве, все в мирском еще чину, а не иноком. А какия тогда над ним качества о том не известно, а художество его было, писец искусной, еже книги многия писать, всяким видом, то есть добрым начертанием, и ускорительным. и сочинял он тогда многия истории, о остальцах благочестия и прочия сочинения. но вси служащия, ко оправданию своего согласия старообрядцев, филипова согласия. и много усиливался защищать поморское согласие. кое уже начася предводительством Андрея Дионисиевича, и Даниила Викуловича. а феодосиево согласие он был тогда велий смотритель, нащет их неосмотрениях, во исправлении всего християнскаго закона, многи вины за ним испыташе. А именно: первое и важнейшее его бысть изыскание о них о титле Пилатом прибитой на кресте Христове, сими словесы: I. Н. Ц. I. кою титлу тогда феодосияне приимали в поклонение, и спасенное тайнство, яко их учитель Феодосий Васильевичь разуме. Но Евфимий о том крепко стояше, дабы сие опровергнуть разумение. Потом второе, еще на федосеевых он писаше, нащет еретических браков, приятия от них. Третие: о брашнах, иже продаемых на торгу, не ядяху федосеева согласу старообрядцы: прежде даже очистят е, своею молитвою и поклоны. и прочая инна старец Евфимий писаше о них. следственно нужда тогда належала о них писать. Но аще и таков бысть он человек у филиповых старообрядцев но не видится что бы он поставлен тогда каким нибудь членом, во еже правити должность братских требований. Еше бысть за ним художество, изугравское еже иконы писал. мастерство искусно очень имел. многия иконы писал, и апокалипсиси рисовал, предобрым и весма искусным художеством строил, которой и потомкам своим в вечное наследие оставил. а что где сего художества он учился, о том не известно в миру ли еще когда жил обучился, или когда присоединился к согласу филиповых старообрядцев. а по всему видится что егда изшедши из мира. тогда учился сему художеству. И тако всего его жития в старообрядцах, происходило времени, около лет 15-ти. и при последних летах он, а может и ранше усмотрел многи во своем братстве вины, кои его побуждали весма в смотрение приходить божественнаго писания. но оно убо бысть и по промыслу всевидящаго и недреманнаго ока Спасителева. И нача он чести божественное писание, и сличати оное, со своим христианством. и тогда он наиболее прииде в размышление. ибо егда крестися не веде о том ничтоже, что есть не право, или в чем повредительно. но егда начат о том сподвизатися, обаче сначала его в сумнение приводили, некия человеческия блазни кои составляются от немощи и небрежения, слабости человеков, то есть вины и пороки бывающия, по причине падения греховных случаев. ово за настоятельствующим ово же за людинам послушных чина. Но то ему не приносило такова заражения, чтобы порок навести, кий любо на свое исповедание веры. Но только он успехи имел, как бы исправить вся недостатки в братии. и тем он был настоятельствующим весма горек. И много его за то ненавидели и укоряли, аки неспокойнаго мятежника. и на тело церковное востающаго, и молвы творящаго. но он раждежен был, ово страхом, ово же просвещен святым писанием, на сие не смотряше, но всегда он болезноваше, как бы не навести красты, роду християнскому, и тем согнитием иныя не повредити. А наипаче его смущали случаи таковы, егда кто бываше при допросах, или иных киих любо проводах своея братии, пред власти гражданския, и есть ли же что по воли их сотворенное. о том толма духом изнемогаше, что часто в таковое размышление приходил, якобы чрез сие в поклонение антихристу приходим, егда волю их сотворим. и сообщал он их поступки с преждебывшими християны, и во всем ему показалися несходственныи. потому он и жалостным духом бысть снедаем, как бы чисто управить овчарню словесных овец. и как он много усмотрел во своих настоятелех, закону противных случаев, не токмо в прочих братии, но и в самых их начальствующих. за что и вельми посумнился о том. и много у него было успехов то искоренить, и исправить. а что именно зде смотрите его все своеручно сказание отчего, и как начася его сумнение. [Дозде первое от зде Евфимий извещает посланием ко отцу Ивану Алексееву с Юхты. тогда бысть Евфимий в Москве]. Сице же зде и о сем достойно есть воспомянути.

Егда оный Роман Андреев, окончая свою выходную из заграницы записку, и приписался в Московския мещане. и по оном своем отправлении, во вторник вечер то есть накануне преполовения, поехал во Тверь, к духовным своим детям для исправления. в среду же преполовения. В среду же преполовения по утру пришедше к нам недостойным в келию Матфей Ивановичь, и Василей Михайловичь, глаголюще сице, что отец Роман Андреев у вас исправился ли поехал? аз же рех к ним нет. они же реша. что ты так просто пушаеш? он де в магистрате то своеручно росписался расколником Роман Голиков; он де ему и повелеша в том росписатися. он де тако по их сложению без всякаго изъятия, и подписал себя роаскольником. [глаголюще же они, яко и руку его тамо подписанную дозрев видевше]. И что де в том хорошева, тако исправляяся поехал. и аз к ним отвещах, сице: я ему о оном исправлении говорил, но он мене грешнаго не послушал. Тако и не исправясь поехал. и глаголах аз к ним, егда приедет он. тогда как знаете с ним делайте. И так до зде извещении себя раскольником.
И тако Роману Андрееву в магистрате, повычик, или ин кто таковый присудствующий рек сице: ты ли раскольник Роман Голиков. тако росписался. Он же без всякаго о себе извещения отцем, тако в силе указнаго повеления раскольником и росписался.

Видите ли от сего, еже нам самех себе раскольника, названием, паче же рукоприкладством своим, оныи Роман утвердися раскольник быти. и сим себя название раскольника, не яко едино свое свое душевредное исполни, все древнее святых благочестивое содержа содержание, и православную веру ересию порек, церковь православною, и онех благочестивыми наименова быти. [Зде Евфимий возводным разумом глаголет, быти о Романовом отступлении].
И егда оныи Роман из Тверии приехал к Москве. и на Воздвижениев день собранию бывшу, тогда что? яко ни мало бы ему о том [он пишет о том настоятеле] во время оно и не помянули, яко же прежде по отъезде его во Тверь, Матфей Иванов., и Василей Мих., на нем искасте. но он же паче вас, в присяге вашей принуждаше вам исправитися. и за оно ваше не исправление в присяге, и за подписку к статиям их, расколы от вас на Юхти чинил бяше. Вы же вонмите названию самех себя раскольником, и расколу силе. Аще по онех никониян разуму без всякаго изъятия, назовем мы себя сами раскольником, паче же в том и подпишемся, кая беда от того належит быти зрите и видите, да чего касается. Еще чрез некиих слышится по сказанию вашему яже Андрей Иванов Кимерский с прочими сотвори, ради облегчения от госпожи своея двойной дани, и свобождения ради от нынешния великороссийския церкви, о нехождении в домы их попов, со своею их святынею, к тех злочестивых сочиненному управителем их писму. а в нем они по своему обыкновению, наименова свою великороссийскую церковь православною, а попов нарече благочестивыми. Они же Андрей Иванов с прочими ко оному его сочиненному писму, своеручно и подписашася. И сие смотрите; когда они тем своим рукописанием, онех антихристовых служителей нарекли благочестивыми, а церковь назваша православною: то от сего яве показуется. яко тем они своим рукописанием себя в злочестивых определиша быти. паче же православную веру, и благочестивое святых отец предание злочестием порекоша. Якоже и Роман едино еста сотворися с ими. и поразуме оныи Андрей сему, душе своей во вред быти, прииде ко Алексею Яковличу, и единым пред ним началом исправися. и возвратися паки в Кимру. Таковым же началом и сам прочих с ним подписавшихся исправляти. Роман же и начала не положи, и ниже малыя коей погрести в раскольническом своем о себе записании позна. Вы же любезнии, глаголюще, яко бы никоему же вам в нем погрешению. и аще по вам тако непщуется быти без погрешности. то чесо ради вы [именующеся глаголю церковь] онем Роману и Андрею, чрез каноны церковныя в таковом дешевредном без исправления остависте пребывати. и таковей самем им гниющих язве, и не исцельно болящих, прочих целити попустисте. До зде старца Евфимия о Романе извещение. [Зде Евфимей приводит от Никонов. слово 50].
[Второе] Господи Исусе Христе Сыне Божии помилуй нас аминь.
Честному отцу и брату нашему, Ивану Алексеичу с братиею радоватися.

Понеже мы грубонесмысленнии и последейшии, бедствущии старец Евфимии, еже прошедшаго. 7288-го года. во время состоявшагося в нас мира, то есть в суботу или в неделю, в нюже чтется притча о мытари и фрисеи. тогда аз вдах вам себе в волю вашу. якоже у нас со Иваном Михайлычем, и Василием Михайл. слово бяше [о чем и помянухом до вашего боголюбия в посланном от нас писме, которое послано, с его 7290-го года, по рожестве Христове, в немже ясно о том показуется] будучи же ми на Юхти. 7289-го года, писах тамо писмо, и послах оно со Алексием Григорьевичем, пред праздником Рожеством Христовым. и во оном просил вашу любовь, чтобы с нами бедствующими сотворили свое отеческое милосердие, еже моему, о отце Андреяне сумнение, по свидетельству святых писаний, учинили бы конечное решение, его ли сюды позвать, или нам к нему ехать, или зде вам по своему обету исполнити. Вы же на оно мое прошение, присласте к нам странствующим, брата Матфея Ивановича со ответствием. Он же на то сице нам сказуя; чтобы мне ко отцу в Поморье самому ехать, и самолично по саморучному моему писму пред ним простится, кроме всякаго прикоснутия на мне иноческаго образа, якоже и писмо оно показует. [Еже и вы к нему по миротворству саморучне писавше такожде заочно от него просяще разрешения] а по исполнении бы нашего пред ним покорения. и его состоявшееся дело расмотреть по писанию, и исправить по правилам. Таже и ваше неисправление, и Алексея Яковлевича миротворство с федосеевыми, с пребывающими таможе иноки расмотрите обще, и просто яко всю православную в нас церковь по писанию очистити, и по обычаю прежних поморских отец установити. просто же отнюд тако не оставити, но вся по писанию исправити. оный Матфей глаголаше. а еже ли де просто без разсмотрения оставити, то что де у нас в церкви хорошева и чинитися будет. [сие глаголаше при Софоныче и Василье Васильеве] коими он егда объявление от вас и вас известных, и всеусердне тое обещахся исполнити. и просих вашу любовь, чтобы вы нас бедствующих по оному своему слову не оставили, потщалися бы тако исполнити. Аз же в состоянии быти тако вознамерихся, ожадах от вас предналежащаго к путю шествия. от вас же того не бе. но от онаго же Матфея, на тое мое от вас бывшее прошение, писмецо прислася к нам на Вербной недели, в нем же и по моем к нему покорении, о всем том церковьном неисправлении и нам грешным советует уже молчати, и смирением себя ми оградити. а понеже вселюбезнии, еже аз грешный на вашу любовь надеяся на вас, положихся яко на истинных рачителей душам християнским. и егда вы возъусердствоваша еже бы в нас собранию быти, и вся неисправности церковныя соборне решити своего ради тако вашего усердия, во оно время Матфей Иваныч и Василей Мих. и прочии, к нам в часовню неоднократно приходя требовали о том от Алексея Яковлича к соглашению с вами совета. чтобы он с вами согласился купно на соборе брати позвати, онаго ради церковнаго исправления. он же отнюд того ни мало учинити хотяше, но глаголаше сице: у нас де все хорошо и благополучно, и во всем исправно. якоже у Стефана Андреича, тако и у Андрея Иваныча. а еже ли де у вас не исправно, а вы де для себя сбирайтеся, и исправляйте себя в чем неисправны. а у нас де все благополучно и исправно. и прочее тако глаголаше. и оный Алексей Яковличь, во оно время не собранию желаше быти, но по тринадесятим статиям с федосеевыми как бы мир учинити. о том же аз ему всегда препятствовал. то же по вам согласуя. первее бы нам у себе собрание учинити, и свои недостатки исправити, и в себе самых православную веру по последованию отец устаменити. и потом и со оными федосеовыми со общаго совета и мир чинити бы. Но егда же оный Алексей Яковличь, в конец к тому согласитися не хотяше, но всегда неотложное желание к желанию прилагаше. как бы ни есть токмо с федосеевыми смиритися. Яко и возъусердствова кроме братскаго собрания с ними соединится. Таже и умерших их прия, в церковное сприобщение, по некиим свидетельством писанию к приятию тех несогласным, кое и вам бяше не не известно. Сего ради таковаго его самовольнаго и скораго, кроме братскаго совета, с теми жадающаго сообщения, дерзну к нему много о том воспрепятствовати воспротивословити, и в том нарекох его которником, и признах за самовольство его яко от самыя моровыя язвы и расколы быша рекох ему тако от него вси происходящия в церкви которы и расколы. за что он мене и из храма молитвеннаго изгнал. Аз же от тою времени начах един о себе в воли пребывати, ожидах вашего собрания, и чаях некоего себе от вас милостивнаго расмотрения. Понеже вы отнюдь оно просто не оставим глаголюще тако быти, но при собрании де его о том спросим. за что он тебе изогнал. И егда же на Воздвижение честьнаго креста собранию в вас бывшу. Тогда что? яко ни мало чесого православней церкви полезнаго устроиша. о нас же недостойных и не помянувше. но паче же оно вам мое изогнание в великую ползу сотворися. Вы же токмо с Романом спирающеся: друг друга жадающе под себе покорити, и ни кой коему из вас и нимало повинуся. а первее того вы на нем, за ево себя раскольническим  им же за подписку, и за общение с федосеевы будучи ему на границе в Риге искаша. он же за присягу вашу со отцем Андреяном на вас изыскиваше. и прочее при собрании том о питерских, так же и о отце Андреяне глаголюще. и тако во оно время, ни един из вас и не очистися, а вы же по своему обету в присяге ни мало исправишася. и оттоле тако просто вси вы осташася без исправления и до ныне пребывати. [Но паче же нынешняго 7290-го лета по Рожестве Христове, едини токмо, кия в неисправлении пребывающе, кроме братскаго собрания усоветоваша, ничесого ни ком не искати. яко и заручное вами писмо, присланное ко Андрею Дмитриеву в Вяцко показует. и от сего показуется яко оно вами составися ни на ком не искание неправославныя церкви взаконение] По окончании же того соборования, бывшаго на Воздвиженьев день, вы по некиих разговорех, о помянутых Алексея Яковлева, 13 статиях мало нечто о приобщении с федосеевыми, по оным Алексею помянувше. Он же вам напротив рек сице, я де словами не хощу ни с кем нечесого творити, у мене де поговорок ту и так глава болит. но аще де кто хощет подай мне писменно, вы же на то рекли ему сице, мы де с вами Алексей Яковличь от писания стязатися не силны. но ищите де вы себе на то сильнова. а мы де токмо последуем отеческому преданию. и тако и осташася. он тех статей не остави. вы же их писанием обличив не упразднисте. Аз же на Юхть тако и отъехал. и будучи же ми тамо, приехал к нам Роман Андреев, и не однократно проговаривал он сице что де нас теперь разорило промеж собою несогласие, еже Иван Алексеичь к сту статиям не подписался. и аще бы де он подписался, то бы можно было всячески против Алексея Яковлича стать с федосеевыми в миротворстве. да это де нас теперь разорило несоюзство. того ради он в то время будучи на Юхти, чинил во християнех которы и расколы и несогласия. кое аз таковое душевредие зря плачем покропляя очи свои жалостию по пророку снедаем, о отеческих законех благочестия. Смотрех тако православную церковь бедствующую, и отеческия уставы искореняющияся, яко вся просте церковныя вещи без смотрения остающася пребывати. и Божиим человеколюбием, обретох себе благоутишное место, ключимое ми в потребность к расмотрению святых писаний якоже повелевают святии, преподобныи Феодор Студит, и Никон Черногорский, глаголюще сице: "вся елика твориши или глаголеши, имей свидетельства от святых писаний, или от отеческаго обычая кроме преступления Божиих заповедей". на оная взирая святых повеления, и Богу помогающю ми, несмысленну и грешну сущу. вступих о том в расмотрение от святых писаний, и от обычая отец. зрех о новоизданном законоположении Алексея Яковлича с прочими. таже и о вашем со отцем Андреяном в присягах неисправлении, и прочее. Кое написах послах до вашего боголюбия, для во оных в вас неисправностях церковных разсмотрения. и коим неисправности тыя каноном, и святых отец повелениям виновны быти подлежат, вам предъявих. таже и от последованнаго отец обычая согласная тем предложих, содеях же наподобие сицевое, дая о том в наставление, ко утвержению сего времене отеческаго содержания. к еже от вас речено бысть при собрании ко Алексею, мы де с тобою от писания не сильны.
Сице же и ваше к нам худейшим и недостойным сущим, чрез Матвея Иваныча писменное о вас извещение, в коем сам он о ваших со отцом Андреяном присягах, яко бы он последуя отцем глаголет, важности во оных никоея признавати извествует. Тем же и нам яко единоверным от таковаго начинания советует престати, и смирением себя оградити. того ради следовательно зде и во удобность быти нам разсудися вкратце вам о том повторити.
Понеже мы бедствующии и грубонесмысленнии, еже по християнству, и образу иноческаго пребывания, оному отцу Андреяну, будучи ему в Москве, и о себе его сказанию повериша. извествуя он, яко бы просто точию сняв с себя камилавку прошед сквозь собор, а не по повелению злочестивых, якоже отцу и Павлу объяви, и более кроме сего ничтоже объяви. таже и вы его много о том не истязоваша, а исправися сказуя у отца Павла. Тако по его о себе извещению, и повелеша ему во оно время пострищи двух инокинь. яко весте. таже и мне о том советоваша. тоже убеждаша мя в то время от него иноческий образ восприяти глаголюще, чтобы де у нас не прерван был той чин, и прочее. Аз же грешный и недостойный не восхотев того тут пребывая прияти. чаях ино нечто лучше себе приобрести. желах уединитися в таковыя места, идеже тому образу ключимыя к сохранению. [кое и ныне о том неотложное попечение имею, но невозмогаю себе обрести такого места, к сохранению отеческих содержании. Понеже всюду разширишася несоединение. и со отцы несогласие произыде от несмотрения святых писаний, и от самовольства властолюбных человек израсте]. Вы же на тое мое извещение советоваша ми, чтобы мне с ним в те поры к Поморию ехать. и кроме бы коего об нем непроисшедшаго в нем сомнения. приехав к нему на остров, и не медля много времени, но в празднику бы по приезде с ним от него пострижение восприяти. Аз же и на сие вам отвещах, аще и к нему поеду. и тамо будучи вскоре тако о себе сотворити посужду. но обаче как Господь о том устроит рекох. и егда прииде время, на Бога положася, и на вашу любовь надеяся. по своему усердию к нему поехаша. и приехав же к нему на остров. и тако вскоре того образа восприяти не дерзах. но смотряя тамошнее житие, и разсуждая свою совесть, избирах и тамо места ко уединению ключимова с братом, или двема пожити желах, и во всем о спожитии отцу не слагахся и не сложихся [с тем залогом от него пострижение восприях]. но Божиим тако судьбам бысть. нечаянно прииде болезнь и такова яко вси отчаяшася живота его, и начаша зань Бога молити, мене же вси к тому начаша слезно бедити. егда Бог даст ему облегчение от скорби тоя. немедля той иноческий образ восприяти, глаголюще: "зачем ты сюда и поехал, и братия послаша, а того не исполниш. и за то де братия на тя зело оскорбятся аще тако не исправиш". аз же виде их к тому убеждающих. дах им слово, аще оздравеет, к празднику тако исполнити. и помале здрав бысть. К празднику же постриже другаго, мене же отложи до совершения часовни, и егда совершиша ю тогда облечеся от него в сей образ, августа во 8 день. И приях от него сий образ, кроме всякаго о нем сумнения якоже вы советующе в Москве. и потом вскоре в нечесом разгневался он на старух, и отречеся своего отечества и правления, положа начало, и со благословением отца своего духовнаго затвори себе в келии, еже ему одному пребывати, и ясти и пити и Богу молитися. он же его духовный отец тако и благослови, и тако пребывая, сотвори дни четыре по отречении своем. мы же вси о том усумнешася, глаголюще промеж собою, яко горши Романова учини, и пришедше к нему в келию, по малем глаголании с ним предложи ему оно Романово отречение, в подобенство его отречению уподоби, за которое онаго Романа Андреева отречение недостойна вы его судиша по правилом в правлении быти: он же на то рек; аще я вступлю, ты что будеш творить, аз же на тое ему речение сомнение объявих. Он же от того ярости и гнева наполнися, пришед в великую злобу, и учини с нами разделение, купно же и с вами заочно изрек. а старух своих паки стал с началом к прощению себе привлекать. за тое что его оскорбили. в коем ему оскорблении правительства и отечества отречение случися быти. вступих же паки он в тое свое прежнее отечества правления. уже не потреюова в том отца своего духовнаго разрешения. купно же и благословения. мы же о том более в нем усумнешася, того ради ему за то начала положити убояшася, да некако противно что обрящется святых правилом, и паки отшедше от него во ину келию. и послаша к вам о том брата, со известием. Вы же на тое наше известие паки обратно к нам писаша. едино писмо прислаша ко отцу а другое же к нам. в нашем пишуще еже бы мне покоритися. а отречение его ни за что вменяюще. а в его писме, повелевающе мя держати крепце. и егда тое чтуще. он глаголаше ми: видиши ли что Иван Алексеичь о тебе пишет, велит тя сковать в железы, а отсюду не выпускати. мы же тако у него свое по вам погрешение и простишася. он нас во всем том и прости. Обаче же не без сумнения в том осташася, яко в совершенном разделении со Алексеем Яковлевым состоитеся. да еще и о присяге вашей свидетельствующе, яко оную Алексей Яковлев в немалую погрешность поставляет по писанию, а вы де за ничто вменяете тую. Сие же мать Пелагия услышавши, смутися, паче же повредися, яко никоего вы смотрения от отцов отречении по писанию не учиниша, но просто тако нас к нему подвергнули во управление, и в крепкое держание отдаша, поеха от нас едина с Федором Макаровым, мы же оставшеся, желающе и там пребывати как Бог поможет, и сюды думающе ехать. Таже в некое время, случися у нас со отцем после вечерняго пения разговорам быти про учинившуюся вами чрез никониян присягу, то есть еретическую клятву. Отец согласуя Алексею Яковлеву подобне тому же винословити ю глаголаше сице: "яко де не тии в мучительском лице быти определяются. которыя по повелению злочестивых царей мучили святых мученик, сиречь спекуляторов, но повелители оныя цари, всюду писанием извествуются". мы же став за вас с Кирилом старом, в том вас не винословим. И потом изшедше мы со оным Кирилом трое на двор из моленныя. и паки начали оный Кирил глаголати сице: "Вот честый отче. у себя мы не видим бревна в глазах то. а у людей и сучец дозрели"; Аз же рех ему, что тако? он ми рече: "по сущей правде отче, яко оный отец Андреян, свою то присягу сам собою, как есть по никониянски всю исполнил бяше, и у себя невидим. а на людех ищет": аз же усумнехся рех к нему: уже ли то како? он же рече: "ей истинно тако отче" . аз же глаголати ему начах сице: нам он отче в Москве будучи объявил сице: якобы токмо снял камилавку, просто скрось собор пройде, и более сего инаго ничто объяви. Он же рек ми: "несть отче, како так вам сказал оболгал, да и я де к нему в сообщение то пришел на вас надеяся, мнех его что он у вас исправился". И сице аз от онаго Кирила слышав, все подробну ему сказах о нем. Какое ему в Москве исправление бяше. Он же рече ми: "а коли так бяше, то себе нигде истиннаго исправления, так и по ныне неисправлен пребывает". И егда мы таковая от Кирила слышавше, весма печалию объяти бывше, в сумнение пришедше, и дождавшеся воскреснаго дня, пойдоша к нему [в келию] просить благословения, отъехати в здешния страны, где бы по близу вас пребывати во уединенных местех, и тое слышанное о нем от Кирила вам известити. Он же нас сице нача вопрошати: несть ли рече вам какова сумнения [сумнительства]. или какия вины или ереси которыя нет ли за мною, Бога ради мне скажите, чего ради вы тако отъежжаете? Аз же рех ему, есть нам слово до вас духовне поговорити. и тако пойде со мною в верхнюю келию. и слышимое аз от Кирила старца свое сумнение предложих ему. он же став пред образом Божия Матере, тая подробну и объявив о себе, како ему бяше в соборе кое слышанное от него и вам известих. При том же и о оном Кириле ему все сомнение объявих. третие еще о нем сумнение от некиих прежде слышимое бяше, при собрании в тоже время быти познася. еже он заповедал своим детям ходя по келиям ко Ионыным согласником. и 6 недель, каждый день им прощатися. и при оном собрании тоже про свою присягу паки при всех повторил бяше, и прочее. кое слышавше от него самоустная сказания, весма нимало согласишася у него остатися, и с неделю премедля времени, приготовиша извощиков, собрашася сюды ехати. и поидоша к нему в келию прощатися. он же тако ярости и гнева наполнися, дыша злобою. нечаянно за то обнажи нас грешных иноческаго образа. за оно наше ему предложенное о нем омышление, кроме всякаго от божественнаго писания увещания, взирая на ваше писменное нас держание. аз же по подобию паки исполних, наблюдая свое обещание, и бояся Господа Бога тако оставя вне иночества пребывати, и его ограбление, яко правое имети. Таже его присяжное исполнение за ничто положити. и тако аз по благословению отца своего келейнаго старца, и по ныне пребываю Божиею помощию ношу на себе иноческий образ. и того ради прииде ми нужда, не яко в пустыни первее довлеяше места искати, но прежде вам о том самоличне о себе известити, еже и сотворих, о всем том вам известих. и что Бог поможе ми, часть некую писания в несумненное отцем последование приобретох. и прочая преднадлежащая сумнительства о себе от того разреших.
Прошедшаго же ныне, 7290-го лета, в 17 день марта. пришед к нам в келию Федор Иванов, кой нача общее житие в лесах Галицких собиратися. извествуя он о себе сице. был де я в Помории, и тамо от отца Александра приял пострижение, прейменовася и во иноцех сказуя Леонтий. и слышал тамо от онаго отца Андреяна от церкви отлучили: за то что де он во своей присяге неисправляется. а они де старца чрез отца Павла уведали, что он его Павла в том оболгал, а истинны не объявил. точию де сказал, сняв камилавку, просто скрось собор пройде. [якоже в Москве нам сказуя бяше. о чем и Петр Михайлычь свидетельствовал, при ево исправлени с ним у Павла бяше. и тако потом Андреяну оный отец Павел и крестить того Петра благословил бяше]. А после де оказалось, что совершенное как есть по никониянски всю тую присягу исполнил бяше. того де ради они старца, слышавше от Павла отца человек с шесть к нему Андреяну ходиша, и его о том увещаваша. чтобы он себя в той присяге исправил; он на то им отвещал сице: я де вас не слушаю, и ни на кого не гляжу, и готов тако до смерти пребывати, и в том умрети, я де глаголаше исправлен. и за неисправление ево они старцы, тако и отлучиша. и стоит де он теперь един, а посла де к вам в Москву о том известить отца Варлаама. и что де о нем московския разсудят. До зде сказание Леонтиево.
Ныне же нам чрез некия о вашея московския страны совершенно уведеся, яко по сущей правде и вам от онаго отца Варлаама истинно известно сотворися. [и кроме нас по вам лживых] сказующаго об нем тако неправдование ваше, и лжу нашу вам повторяюще известися. Ветите же любезнии о том: яко оный отец Андреян, еже шед в собор, снял с себя иноческий образ, не яко мы иногда снимаем просто, но по повелению зловерных еретиков, и слуг антихристовых, глаголющих ему сице: мы де тебя Иван Евфимичь в духовной объявили сержантом, а не иноком. И того ради для твоего смотрения, оттоле присланы два человека, как де ты в соборе пойдешь, вон де они на паперти стоят. и теперь де тебе нельзя чтобы с себя не скинуть образ иноческий. он же сему злочестивых хульному повелению сложися, кроме всякаго противления. Зде смотрите все явно открыся о отце Андреяне сумнительное омышление. о чем мы были сумненны, то и прочии узнали, и его от церкви отлучили. Зде нужда нам о вас совершенно узнать. Аще правилно и законно, за то его они отлучили, наше же тое о нем представленное омышление, за что онеми и соуз нанесе в силе оно ли по писанию будет состоятися, или ни? и ко оному ныне отцу Андреяну теми иноцы за неисправление ево отлученному, можно ли будет нам кому себя, подвергати ему во исправление, и достоит ли нам его имети себе главою или ни? уверите нас о сем, праведне святым писанием. А нам мнится в том быти отступлению, не токмо иноческаго образа, но и веры православныя. Сице и о вашей клятве, то есть еретической зловерной присяге, исполнившейся по прозбе вашей и в лице вашем учинившейся чрез никониян. Зде нам паки разсудися, еще тоя вам во удобное разсмотрение повторити, якоже и в прежепосланном от нас писме о том вам вообразися сице: якоже некогда по внешности случается большия всенародныя мирския сходы, на тех соборех долженствует быть якоже внешних, тако и християнам, и при том бывают подписки некия, и следует к тем каждому подписатися, и умеющии убо грамоте саморучно подписываются. незнающии же росписатися, вместо себя приказных. или подписатися, якоже внешнии, тако подобне и наши християне и за то они их и вином чествуют. тии же приказныя по их прошению и росписываются.
И от сего показания разсмотрите благосовестне, которыи от обоих сих двоих, у оной подписки в силе будет состоятися, приказный ли той, который по прозбе християнина подписался, или проситель речете. то всяко и оная ваша клятва от сего ни мало что разликовати будет. Понеже и вы тех же внешних из милости просили и кланялись им, еже бы им вместо вас, в храм их сходити, в лице вашем тую еретическую клятву исполнити и обещашася. Вы же их во свою одежду нарядив облекосте и пославше. И егда они тако по прошению вашему исполнисте, и к вам паки возвратистеся. вы же  за тое их исполнение поблагодариша, яко же некое от них благополучение себе приобретосте. Таже и по договору и денги им за то отдасте. Но еще же смотри и се: яко по кажной у внешней мирской подписки, первее росписчик свое им объявляет. потом же сказует, вместо того имярек, руку приложил. сказует вместо ваше же оная клятва зрится быти не тако но преисполнительнее оныя мирския подписки разсуждается быти: потому что вы оных неверных егда тую еретическую клятву исполнити их посласте, своя имена им дасте. Подобне же их на ся восприясте. и от сего тако разсуждается нам, яко данием своих вам имян онем неверным, в те поры вы аки во един дух с ними сложистеся, подобно безъимянны устроишася, егда они взяв ваша имена клятися ходиша. Но еще же и сие смотрите ми яко у оной присяги во исполнении тоя и руки ваша подписаны зрятся, якоже в начале приступа вашего к купечеству саморучно подписашася, тако и у клятвы оной, те же руки ваши показуются. Вы же глаголете, якобы в той присяге своима рукама не подписашася, но ин некто. Но буди по вам и тако якоже глаголете, яко и ин некий исполни. но обаче же любезнии, аще бы и ин кто по вам тако сотвори. Но сему статися отнюд не мощно, еже бы без повеления вашего кому и тое сотворити, но по вашему прошению и велению оно исполнися быти, и в лице вашем же, якоже и присяга учинися. Вы же ведуще тое ныне, и всегда знати будете, что во исполнении оныя еретическия клятвы имена ваша написаны суть. яко вы исполнисте ю, а не посылных вами. И тако по ныне и до скончания вашея жизни, и по кончине вашей тамо имена ваша будут пребывати. И тако сие вами исполнительное действо. И тако сие вами испольнительное действо. чтося вам мнит о том погрешность ли кая, или Матфею Иванычю и прочим ничтоже суть, покажите истинну от святых писаний. Понеже аз грешный, при приезде из Помория, и в примирении своем ко Алексею Яковличю, предложих ему своею о отце Андреяне омышление. Кая он во оно время благословное вменил бяше, а безсловесно наше оттуду нашествие разуме быти. о чем и сам будучи там в Помории подробну известихся, яко не лжа наша ему бысть о том представлении. И егда же вы с ним смиришася, и во сте статиях ево, положенный закон федосеев и новоженский, паче же прелюбодейческий молчанием прикрысте не повредиша. и он прежнее свое на вас в присяге вашей искание остави. Тако и о отце Андреяне на представление, ни за кую вещь нача вменяти. им же к нему под власть по вам сложися привлекати. Кое вам таковое его о том сложение, в немалую ползу сотворися быти. и аще же кому сия в вас вышеозначенная правостию сердечною, и благою совестию приуподобится разсмотрите, и что от того явится имать. яко ов убо закон федосеев и новоженский в церковь введе, вы же не разсмотря тако смиришася. Посему он на нас в присяге умолча искати, якоже в статиях положися. ин же своим рукоподписанием в силе никониян повеления, назва себе раскольником, сиречь по их разуму сложися в еретики себе тем названием определи быти. И сим именем себя названием раскольника, всеблагочестивое святых отец предание, и апостольское учение порек расколом, и нечестием и прелестию. якоже выше от указов показася. онех же нарече правоверными и благочестивыми християны, и сыновы святыя православныя церкви быти назнаменова. друзии же, ради облегчения двойныя дани, самым прямым видом, своим рукописанием, яве церковь их, сиречь попов благочестивыми. Вы же подобне сим в присяге своей такожде исполнисте церковь их православною нарекосте. и прочая. токмо чрез никониян, но по повелению вашему, и во исполнении тоя их еретическия клятвы в подпискою, лице ваше состоится, яко вы ю исполнисте, а не ин кто. и подобне сия яко мучителя прелукавствовасте, сиречь оманусте [обманусте?] [Кормчая, лист 261, прав. 5]. Такожде и самым делом во исполнении оныя клятвы, сиречь в пожрении. по вашему же велению в храме их к пожрению хождение бысть, и имена токмо бяху ваши а не иных кого. Но сие же сличное яве правильное запрещение, еже вместо себя иных послати пожрети идолом, еже есть. по правилу, собора иже во Анкире. правило, 9-е [лист 44, лист 261]. Иже не токмо сам пожер, но и иныя на то понудил. и Петра Александрийскаго, правило 6-е. Понеже нецыи понудиша своя рабы пожрети в них место идолом. понуждени убо едино лето покаяния дело да покажут. но понудившии же их, три лета да покаются. До зде правило.
Нам же о сицевых в вас исполнившихся трех вещех, и о трех вас отец разсуждается тако: не яко оно кое в вас погрешительное исполнение учинися быти: еже есть, блуд татьба, разбой, душегубство, и прочая таковая. но отступление православныя веры. самим делом показаша. потому что своим рукоподписанием онаго самаго преисподняго беса Титина, благочестивым и православным нарекоша, вы же о сем како разумеете покажите от писания. а нам сообразно является от истории, что прилучися во оно время [Бароний лето 449, чис. 1, лист 507]: Иже которыя пастыри Евтихиеву ересь подписанием своим похвалиша. тии Христа отрекошася, о чесом историк, Либерит диакон, в книзе 14 пишет сице: "иже Диоскору не изволяху, а Флавия защищаху. подписати повеле своя. или собора уставы Диоскор. им же не хотящим, повеле Диоскор пустити в церковь Елпидия с войны, и со оковами и путы, глаголя: или подпишите, или епископство оставите, и на изгнание отъидите. и подписавше первейшии сии суть. Ювеналий Иеросалимский, и Домн Антиохийский, и Василий Селевкийский, и прочии. [Ниже:] егда же онии епископы, иже страхом на ложь соизволиша, пред своими овцами укоряюще себе плакаху: яко трижды от Христа отрекшася. 1-е егда, Евтихия разрешиша. 2-е: егда ересь его похвалиша. 3-е: егда Флавиана со иными осудиша". До зде сие.
Кое записавшихся в расколе, по званию еретик неприличнаго християном гласа, глаголющаго где обретаются потаенныя раскольники явились бы во определенныя места. И сице они тогда услышавше оный глас, отзвахуся им злочестивым, мы здесь, и желаем в раскольники писатися. Зрите во всем образно вышеписанному, кои трижды от Христа отрекшеся, подписанием. аще и не глаголаша прямо Христа, но токмо на ложь Диоскору соизволиша: и неповиннаго Флавиана осудиша. а ересь его не словом, похвалиша, но токмо умолчаша, еже не обличиша ю: а писание причитает яко похвалиша. Сице и в раскольничей записке оной, может быть. Первое, что антихрист истинным Богом прославиша, а церковь их святою проповедаша. Второе, злочестивое их учение благочестивым воспрославиша. Третие, оному же антихристову учению, последующий народ, православными християны, и сыновы святыя церкви быти нарекоша. себя же определиша в лице еретик быти. Четвертое, Господа же Бога и Царя славы, лжеучителем и расколопрелестником порекоша. Пятое, святых же апостол предание, и святых отец, во святых книгах положенное, противным мудрованием, и раскольническою прелестию оглагола. Шестое, потом тако и всех святых в новой благодати Богу угодивших, и прочих всех православных християн вкупе с ними, прельщенными и с еретиками нарекоша. И таковое во оной по тех лукавому вымыслу записке в раскол показуется действо.
Сице же и еще разсуждается, еже бысть о ученице преподобнаго Паисия Великаго [Четия мин. июня 19, лист 125 обор.], егда сшествоваше ему евреин на пути, и начен ему беседова о Христе. глагола яко не у прииде Месия но еще будет. он же отвеща от невежества своего, сложныя ему речи, токмо изглагола, "может быти и тако": чесо ради благодать Святаго Духа отъиде. и крещения благодать отступи от него. Смотри же ми, яко не сатану православным и благочестивым нарече, и не яко подписахся ему в том, но просто и от невежествия своего токмо оному евреину потаковник сотворися: "может быти и тако рече", и от сего единаго слова что ему прилучися виждь и како о нем бысть. Вы же своего исполнения и за грех не полагаете. Ин же и прости не сказа не точию начало положи. и сличите вы вси свое действо с сим, и поразсудите благосовестно.

До зде второе.

Ныне же от некоторых братии ваших, нам известно сотворися [Здесь вместе о Романе повесть]: яко вся оная в вас бедственная душевредия молчанию предадеся, и кроме и от святых писаний о том смотрения. и брацкаго соборнаго праваго суждения, токмо едино о себе усоветоваша, кия в таковой мрежи увязнуша, ничего ни ком того не искати. якоже и заручительное вами писмо, кое соприслася показует и не стоющее разделения свидетельствует в нем. и о сем прошу ваше боголюбие, нам последнейшим и худшим объявити, что сие вами утвердися, еже ничего ни на ком за таковыя дела, не искати: противное ли кое православней церкви мудрование укрепися. или святоотеческое церковное предание быти устаменися. и согласно ли сие будет святым правилом церковным, и единомудрственно ли обычаю отец наших: явите истинну от святых писаний, и от священных правил церковных покажите праведне.
И аще паче чаяния, сие наше недостойных грубоначертание возмнится вам в неудобность и во огорчение быти: или яко в нем что речеся несмысленно како и неразумно от малоумия, и несмысльства нашего вообразися что. прошу вас еже во удобнейшее православней церкви целение и исправление, и верным душам християнским в надежное и несумненное спасение. учинить вам по святых писаний. согласное на то ответствование. и оно убо наше несмысленное грубоначертание обличить святыми церковными правилы праведное, в направлению нашего недоумения, по согласному отец учению. и укрепить тое обще всех нарочитейших братии ваших своеручным подписанием. в твердость нам. уверение вашего в том разсуждения. и аще оно согласно познаватися будет святых писанию, и единопоследовательно отец содержанию, и единогласно и единомудрственно тех явится учению. Готов во всем вся ваша хотения и желания исполнити повинутися. И прошу вас в том, нас бедствующих не оставити: как можно нас, вам Бога ради, хоша бы и в Помории допривадит. и не помышляйте нас яко некоего отцем быти противника, и развратника правыя веры: яко же нецыи от нерасмотрения святых писания, таковых нас непщующе быти, паче же и оглаголующе яве, и порицающе тако раскольником и развратником. аз же не вем, не вем себе коего в древлеправославныя церкве уставех, и во отцепреданных законех сотворшагося быти раскола, или кий разврат на погибель душам християнским учинившаго. Но такая отеческая предания, и Божиею помощию с любительным намерением по отцех слову, могу, хощу, и желаю. непоколебимо содержати, а еже о не сообщении с вами, тако нас порицающе оглаголуют, и аз же не свое сице затеях, или что возмнех. Но слыши прочее златоглаголиваго учителя словес о неисправляющихся и повредившихся что глаголет [Никон Черногор., слово 6-е]: "аще бо во удех гнило и неисцельно бываемое отсецаем, боящеся да не и прочее тело небрегуще, но прочее сохраните паче хотяще. Колми паче о недугующи на нас озлобе, сие же творити не не потребно есть. аще бо можем и о онех исправити. аще ли же они пребывают не исправлени, и нас повреждают; отсецатися и отметатися требе есть, многажды убо сице ползу приобретают паче". До зде святый Златоуст.
И поэтому писания свидетельству, тако и аз наблюдая то, опасение имею в том, еже бы вашему оному предъявленному неисправлению согласитися, и прочим отцы разрешенным противным мудрованием якоже предъявися. вкупе, и тое за ничто по вам положити, праведне вам в том не согласуюсь. и сицеваго ради вашего неисправления, и прочаго противнаго новозаконения и, таковых ради означенных вин, общения с вами не имею. Но прошу всегда тако вашу любовь и молю. и ныне паки таяжде повторяю. оная предъявленная наша о вас омышления, праведне разрешить по святых писаний силе, якоже и Василий Великий глаголет [Альфа, глава 104]: "свойство вернаго человека, иже во извещении писания слагатися силе реченых познаваема быти сказуют", или и о сем прошу вашу любовь тако исполнити, оная нами сия о вас вышеозначенная по вопросам нашим омышления, большим общебрацким советом от всех стран християн позванием купно общебрацким соборным, по святых правилом упразднить суждением. и избрати согласное отеческому преданию. и устаменити по разуму святых писаний, и оному последовати коемуждо принадлежит понести церковное покорение, и возмет в том по святых писанию исправление. потом же прошу вас и о нас бедствующих праведне разсмотрить по писанию. [исправление] аз не должен есть тому всеусердно покарятися. и сице тако всепокорно, и всесмиреноо честным стопам ног ваших кланяюсь. До зде старца Евфимия извещение, о происходящих действах. его своеручное написание.
Тако старец Евфимий совершенно посумнелся от сих случаев, иже бывающих, по его разсудку неправых. Но и еще тогда в них быша многия несоюзныя между собою брани, кои друг на друга они воздвижуще, поныряху якоже видно из всех его сочинительных писаний. А наипаче он описует всех тогда раздорствующих раскольниках. понеже множицею и святии издалече предзряще дни сия, оплаковаху в них грядущую беду, хотящую прийти на род человеческий. Велией быти глаголюще многокозненней прелести вражией. Смятение людем, ненавистем и враждованию, друг на друга, и друг друга предания на смерть. развращению церковному повсюду. востанию лжепророком, и лжехристом, и ложным учителем, их же сам Господь проявляя быти. Которыя могут, и избранных знаменми своими и чюдесы прельстити. обаче утверждает Господь избранных своих к ним вслед не исходити, и веры им не имети: "аще рече рекут вам се зде Христос, или онде". и проч. Что же в сие время не сказует ли кождо к своему Христу приходити на поклонение? ей всяко. ибо всякое раздорство и несогласие в законех, у себе Христа быти проповедают. якоже и Господь обещася в собрании веры до кончины века пребывати. "аще рече два или трие собрани о имени Моем ту есмь посреде их". И аще кто право верует, воистинну ту Христос пребывает. аще же и мало кто в чем несогласная святым учит и мудрствует, воистинну таковый есть лжехрист, и ложный учитель и пророк, лжу утвержая а не истинну, и ей сам последуя, и прочих привлекая последовати. Что же в сия дни плачевныя не мнози ли суть, мнят убегнути прелести вражией, и отступити богопротивнаго Никона патр. новопреданий, и вси тщатся имуще последовати святых отец. Промежду же себе велие несогласие и противность в законех имуще, и вражды, и которы имуще воздвижуще друг на друга ненавидят. Чесо ради и на многия секты раздробишася происходят, и друг с другом брань творяще спираяся ратоборствуют, яко пес заяца ненавидяще, и лисица кокош. и койждо их мнит свое согласие, или секту лучшую нынешних взаконити, и праве прочиих утвердити.
Сие все старца Евфимия в сумнение приводило, за то он и нача исчитати вместящия по его разуму, и сообразности святых писаний, и тако выставляет оныя на лице. И первое от малой самой причины, отчего в нем сумнение толко зачалося, как оно уже по себе и не составляло никакой важности, но ему и то возмнеся пагубное.

Первая вина.

Ибо всегда от малых большия вины раждаются. егда малых не исцелим. Сице и зде родися. а именно. Бысть в то время человек в их братии, но оный еще отец, и наставник прочим. Иван Алексеичь, крестил он человека, именем неизвестно кто: потом доказал на него другий брат, именем Феодор Иванычь, а что доказал противно? яко бы не по форме настоящей крестил, Иван Алексеичь. сего человека: по сему свидетельству паки крестили тогда, человека вторично. Посем немного времени минувшу, той Феодор Иванычь, кой доказал, и сам в сумнение прииде о своем крещении, и начал братию просити, и того отца Ивана, чтобы его, паки крестили. Они же ему на то, сице гласили: погоди Феодор Иванычь, мы по времени осмотримся, и советуем. отселе оный Феодор Иванычь: везде именуя себя некрещенным. на что ему и говорили в Ярославле сущии на моленье, почто де ты Феодор Иванычь с нами вместе молися ты всех нас осуетил, и замолил. что всем будет хорошева. Слышав другий: отец Феодор, и глагола тому Феодору Ивановичю: полно же ты толковать сие, ты завсегда толко и твердишь. И тако посем умолча оный Феодор Иванычь толковать что некрещен, но вмени себя быти крещена. И посем после вышли свидетели о сей вещи, яко бы той Феодор по некоей вражде и гневу свидетельствова на Ивана Алексеича яко не по форме крестил его. За сию же причину старец Евфимей посумнился о Феодоре Иваныче: и навел на него правило, тое что апостольское, писано, 62 по оному что, аще отречется причетник, или презвитер, или епископ своих имен. что извергается. Посему же он обсудил и сего Феодора Иван. аки отрекшася своего крещения. и предлагал сию вину правителям церковным, чтобы его исправить. но они не внимали, его предложению. за что и сумнительно ему было о той причине.
По лете же едином [2 вина] паки той же Феодор Иванычь, прииде в келию старца Евфимия и сказуя о себе что он один в Поморье. и тако принял иноческий чин от отца Александра, и наречен бысть Леонтий. и глаголаше Евфимию якобы един он по благословению отца Ивана, и Феодора и прочих. Потом старец Евфимий уведети хотя сущую правду, верно ли Феодор по благословению их ездил. и прииде и вопроси Ивана отца о том. и рече же отец Иван, я де и не знал когда он ездил, а не токмо благословил. И тако обличилася ложь сего старца Леонтия новопостриженца. Потом же по времени некоем, и просит сей Леонтий писма, или чина иноческаго приятия, како постригать во иноки, сего старца Евфимия. И глагола им мне де позволение дадех отец Александр, и прочих постригать во иноки. а кое де дал мне писмо или чин, то де я дорогой потерял. а пашпорт не потерял. и сказал что в Поморье Кирил старец ему писал тетрать ту. на сие старец Евфимий внимание обратил. что он не потерял, но и совсем ея не было. ибо им желательно было видеть рукописание старца Кирила, потому что много его писма здесь было, когда бы случилость, то бы видно было дело правды. Наконец сего, он умен сказал что потерял. зде было у них немало сумнение и приятие его старец Евфимей сумнительно имел, и прочих. Первое что солгал, яко бы по благословению поехал, и в том солгал. Второе что все его приятие и проезд, всего окончилось пять недель. и то противно правилом, в Номоканоне писанным. яко чрез три лета подобает новоприходящих искушати, и потом постригать. а знаемых кои суть, тех чрез шесть месяц. Но всего того не бысть, о отце Леонтии. и ниже друг друга знающе сии, Александр отец, сего Леонтия, ниже Леонтий Александра. Посему действию, приде старец Евфимий в сумнение. ибо он по всему познаваем бе, что опасный изыскатель хранитель бысть священных писаний. якоже правил. и люботрудный изыскатель божественных писаний. якоже показуется от сочинительных его многих посланий. и тако сей Леонтий прииде, к Москве и нача действовать духовная дела. но старец Евфимий, и о первом его отречении сумнителен был. когда нарицал себя не крещен. но и еще и сие болше, что иноческий чин прия, лстивно и чрез священная правила. Посем прииде к старцу Евфимию, и жалостне прося, нет ли де у тебя, такой тетратки лишной, сиречь, как постригать во иноки. и старец Евфимие даде ему излишную тетрать. у него две быша. и дал ему с таким разумом, дабы прекратилась самовозложительна иночества вещь. сей Леонтий взя тетрать у старца Евфимия и поклонися, и пойде. и в тоже время, еще постриже другаго человека, именем Феодора. и нарече во иноцех Феодосий. и егда той новый Феодосий, по пострижении от Леонтия, и нача хвалитися, наш де Александр, не как ваш Андреян. нас де благословил вся духовная действовати. и приглашает себе, отца Александра, а совсем его и не знает. такоже и той Леонтий им объявил глаголаше, якоже нас отец Александр постриже в сий образ, тако и нам зде благословил, и прочих исправляти, и действовати духовная дела. Сия причина, старца Евфимия привела в сумнение. и горел он жалостию духа, и печаль его прият. о оставляющих закон Божий. и аки самочинне наступающих на начальство. а в то время зде бысть у них отец Иван Алексеичь, и Роман. Посем онии двое Леонтий и Феодосий едину с собою мысль имяху. делают себя притворным образом, якобы единыя веры с московским, а совета никоего никоего прияша от них, когда получили чин иночества, ниже правления прочих потреб. как отсюду поехали в Поморье не взял туды достовернаго свидетельства о себе, нащет состояния своего, ниже оттуду привезе повелителнаго разрешения; и глаголал что де и ставильную грамоту потерял. Зде предвидица что и отец Александр не хранитель священных правил, и не осмотрительный раздаватель. и тако они Леонтий и Феодосий старцы сами начаша собой действовать, и вкупе тогда в Москве появились три отца. Первой Иван Алексеичь, Леонтий, и постриженик его Феодосий. и сии не благословеннии двое начаша набирать к себе послушных. По сей причине старец Евфимий много был скорбен. и приводил в пример, аки отделившихся церковнаго единения, и раздор в церкви творящих. и глаголал ко всем тогда преимущим. Кого братия нам начальным над собою иметь. и тако видя старец Евфимий в них неустроение, и требовал суда церковнаго ради исправления самочиния. но не внимаху тогда сущии его попечению о сих.
По сих паки же во оном отце Феодосии бысть. иное омышление. имел он поблизу себя инаго старика, непострижена именем Сергея Алексеича. и сей старик многажды малых детей крестил, он благословен был от отца своего Андреяна. и крестил он без всякаго разсмотрения. хош десять младенцов на день, многих и кроме родительской веры принимал. даже и от отступников многажды крестил. а Феодосий отпевал погребение. и были у них промеж собою великия несоюзства и раздоры, и много они друг на друга гневахуся, а все толко из одново прибытку телесных подарков. и сам Серьгей старик не стыдясь говорил, что де крестить меня, требуют, а хоронить Феодосия старца зовут. ибо за погребение болше де дают. и тако за сие старец имел сумнение, и говорил настоятелем чтоже делаете братие сие не чинно ниже по священным правилом творимое. еже крестить младенцев без расмотрения всякаго, и сего де безчиния нет, и в самых феодосиянех. Еще той же отец Феодосий творил иное дело несходственное божественным правилом: а именно многажды единаго человека, дважды, или трижды приглашает; а по такой причине, егда кто занеможет, и просит его крестить, он же абие пригласит, и потом не крестя его ожидает у него смотря на него, что с ним случится. есть ли же той человек оздравеет, то и крестит его. и паки он же во свое первое житие возвратится. потом прилучится ему болети и паки его старец Феодосий приглашает. забыв первое свое приглашение. И по сему чину видя старец Евфимий тогда в них творимо, глагола им, тако ли годе есть творити по священным правилом. и праведен ли есть чин сей у вас в церкви. и указуя на правило в Кормчей [лист 37 собор. 1 правило 14]. яко пригласной аще падется запрещению подлежит. и тако старец Евфимий разуме что втораго пригласу несть человеку, якоже и крещения. только следует епитимию вынести, и креститися долженствует. Но видя в них несообразное дело священным правилом. зде вельми снедашеся скорбию. и таково ему зде разсудити прииде: еже рече Афанасий Великий, яко ересь ничто ино, как только что избрать свое и тому крепце последовать. у сего Феодосия отца самыя приснии его содержателие [в Ямской слободе в Коровниках], Иван Ивановичь Крупеников, и тесть его Стефан Петров, были по дважды приглашены. третияго еще к смерти ожидали. и того уже видети старцу Евфимию не довелося пресечения ради смертнаго. и они у него сиречь Феодосия не яко отступницы обьсуждаются, но яко самыя теплой веры попечители. и всегда с ним вкупе за молением стоят сзади. а паче же егда поет Феодосий, и они припевают с ним. и свещи и ладан от них в церковь приемлют, чего отнюд в правилах запрещает приимати. ибо трехлетием осуждаются, пригласныя пожершия идолом. Такоже сего Крупеникова Ивана и дети вся приняты в крещение, и погребены, и поминовения всегда творят о них. За сие же старец Евфимий указуя на правило Номоканона: 221. Како аще кто не сохранит постов, святых апостол, и Богородицы, и рожества Христова, в церковь сего да не приемлеши, ниже чад его, аще не воздержатся от мерскаго. темже убо яве показуется не младенческаго ради греха, но за нехранение постов родителя, святая церковь не приемлет. безгрешных сущих младенец родителева ради согрешения. а кольми паче отступницы оныя приглашенныя Феодосеем, праведно отступницы от веры будут, и прелюбодеи нарещися по писанию могут. Сия же вся и объявив старец Евфимий тако в церкви бывающая. они же на сие не чего успеху не подающе. и глагола им Евфимий: сего де ради и гнев Божий на нас сходит. за нехранение святых правил. по писанному, оный же старец Феодосей дыша гневом яростным, на Евфимия, и иже с ним. и всюду их оглашая развратниками, и расколотворцами [а сам по писанию развратник и раскольник отеческаго последования]. и глаголаше о них Феодосий. надо де таковаго проклятаго развратника отсюду выгнати чтобы духу его не было. и всюду ища Евфимия, и есть ли же узнает у кого он кроется, страшит отлучить от церкви тех. а прочими людми, аки еретика его нарицая с Иваном Крепениковым. и никого до Евфимия не допущающе, ниже видети дающе.

И тако жаловался на Феодосия Евфимий настоятелем, еда вы что ли ему дали таковую власть меня грешнаго гнати. и запретил всем и милостыню ему даяти. и тогда же вниде в слух Евфимию, и то де и предать в руки гонителей изволят. На сие старец Евфимий весма был посуплен и Богу воздыхал. и приводил писание, тое себе во утешение: яко и прежде быша гоними, и обиждени. но только православнии от зловерных. и так ему Феодосиева обида была приметна, что воистинну зловерных подражает но обаче Евфимий ничего того не бояся, но токмо правды. и сказал, и сличность по писанию. где же сам сице глаголет. а понеже аз многогрешный, коль краты в сие время просих вашу любовь, и Богом слезно молил, разсмотрите наше дело по писанию. и аще бы по писанию когда наше дело явилося быть порочно и зазрено могло быть, то бы на вящьшее вам прославление, а не на конечное наше посрамление, и ни кая ж бы вам от того пакость привниде. и нимало аз противихся писанию. в силе того исполнить намерение свое положих. вы же ни на что не взирающе, ниже слышати хотяще божественное писание. точию желающе кроме всякаго исцеления по своему схождению исполнити. вся впреди воображенныя вещи молчанием потаити тщащеся, и от всех незнанием прикрыти. а не замолчанием наше, и за несогласие в том с вами к молчанию онаго вашего душевредия. действо великое от вас, на нас гонение грешных воздвизается. и насильным принуждением мняще нас покорити воли своей но видите любезнии, яко закон Божий верным дадеся, не яко в тавлия играти, как бы ни есть кого обмануть, но сущую правду повеле Дух Святый от писания смотряти, и тому единому внимати; кроме того ни мало что дерзати: по писанному. вся елика твориши или глаголеши, имей свидетельство от святых писании, а еже не по писанному нам что творити, но по самомненному разуму исполняти, таковии еретицы глаголются по писанию быти. До зде его глаголы.
Потом еще просил старец Евфимий со оным Феодосием побеседовать, о отеческих законех. он не хотяше, не токмо беседовати, но и всех разбивая тако творити. ни сам видети нас желаше, и прочих никого не пущаше. но токмо называя Евфимия развратником и раскольником, и не дая никого допустить до Евфимия старца, о том и глаголати. при том же Феодосий, употреблял над нам особыя строгости, аки бы дан он в послушание крепкое старец Евфимий Феодосию. но Евфимий того над собою не признавал, чтобы Феодосий над ним так мог распоряжать. Понеже не приказано от отец начальствуемых и тако Евфимий не слыхал чтобы покаряти волею, и по всему видица сам собой употребил власть Феодосий над ним: по причине той что Евфимий много говорит ему, о еже соблюдения ради правильных показаний, за что и ненавидим бысть. и много Евфимию было желательно побеседовать. но некак не допущал Феодосей до себя его, ниже сам к нему хотяше приити. токмо всегда безчестными словесы укоряше, и поносы. За сие же Евфимий тяжко себе то вменил, вельми, и много печален был. и приводил указания приличныя от писания, на Феодосия, яко несть то, православных християн деяние. но антихристова духа превозношение. и привходил Евфимей жалостныя глаголы к его смирению, сице: помяни яко человек еси, и земля. и паки в землю пойдеши. разумей конец своего жития. и прочая многая подобная к сему. и тако о сих его было много попечение, но успех его остался, кроме его ползы. и тии нимало ему шли в приятии, ниже исправы, ниже совета.
Посем извещает он повесть о Романе Андрееве [5 вина] что он почему о нем сумнителен был. Понеже той Роман вышел из заграницы Польской державы. и приписался в Москве в мещана. и сам саморучне подписался в силе никониян подписание, и многим прочим бысть сумнительно. отчего и видится. как сам Евфимий глаголет сице.
Кое его тако себя раскольником подписание, в том и до нас грешных от вас, чрез Матфея Иваныча, и Василия Михайлыча некое зазрение бысть за неисправление онаго Романа в том коснуся. о чем и показуется в предъявленных. омышлениях. и иное его Романа раскольника имя нося за приятие, от вас за некую вину вменися быти, обаче при собрании о том вами умо[л?]чася. таже и покойный отец Василий Матвеичь, оных записаных, иже в записи раскольнической бывших наказоваше. якоже и нам в том случися быти. кое ни есть от него запрещенное положение. имянно же каждый день молихся по лестовке. но аз о себе сам, нимало где раскольником не подписахся, а под запрещением отеческим имехся. и сие значит в том не немалая погрешность быти. о чем и соборне бяше у вас, еще до нашего веры приятия, в прошлых 73, и 74 годех, писанием утвердися, еже в записных винностях, в написании раскольническаго звания, духовным отцем онех епитимисать. которое оное соборное писмо, и рукоприкладыванием от всея церкве достоверствовася. Таже потом сице утверждающе изрекосте: что вы о оной раскольнической записке самомненно не толковать, но по содержанию прежних наших поморских отец, всех записных, за сущих християн признавать. а случающихся в записных винностях настоятельствующим знать и по расмотрению наказывать. И сице перво убо зде положиша всех вкупе в записных винностях, в написании раскольническаго звания, духовным епитимисать [Писмо сие присланое на Юхту к старцу Антонию в лето 7274]. а потом уже по выбору некиих токмо настоятельствующим знать. Обаче во отцех поморских, никакоже слышася, чтобы они в записи своей первой, кого называли, или за пошнеешность [погрешность?] ю вменяли. и некак их первая чювствуется а со второй и третией весма несообразна, и несходственна показуется. но оставльше сия. опосле расмотрение будем иметь. зде же паки первая возглаголем. Таже покойный Григорий Яковличь, и Алексей Яковличь возражающе на странствующих согласие, пишуще сице. мнози убо ныне о сем имени, еже есть раскольник сумняющеся и недоумевающе яко безчестно есть, и церковию отвержено восприятие на ся, рекше нарещися раскольником ужасаются. чесо ради ниже хотят и объявити себе скаскою. откуду и под именем еретик укрыватися паче тщатся. несть чесого ужасатися несть. и глаголюще паки яко мы рече не от истинной церкви раскольницы сотворишася, но еретической, и паки по действу вещи нарицается раскольник. Понеже убо един раскольник нарицается, иже от благочестивыя церкви не восхотев покорен быти ей отступи. другий же познав истинную от нечестия отделися ко благочестию притече. и тако о сем. и от сего познавается, яко уже и нималыя во оном раскольническом на ся именовании восприятия коея погрешности сказуют. но паче и утвердивше тако ся раскольником нарицати несть погрешности. по сему свидетельству и Роман оный не ужасеся себя подписати раскольником. Но покойный отец Василий Матфеичь, зело о таковем на странствуемых возражений ими скорбяше печалуя, что де худое хвалить, кто ю похвалити может. и они Григорей Яковличь, и Алексей Яковличь в таковей раскольнической записке утвержахуся быти, яко бы по согласию прежних поморских отец. якоже и впреди речеся. якоже и в прочих церковных догматех согласие имуще с ними. обаче убо, еже в прочих церковных последовании догмат, весма единомысленно согласоваху. кое значит и писание их в последовании тех отец обычай. а еже в записе двойнаго по указу раскольническаго оклада записание свое к тем отцем согласию себе приписующе, ненадежно и зело некак неуповательно мнится, некоею вещию. и о всем том раскольническом звании от уставления нашея братии известившии. потом расмотрение предлагаем от святых писаний, купно же и мнение свое о ней объявляем.

Зде предлагаем, старца Евфимия, сумнение о записании: кое произыде по первой ревизии [вина 12].

Понеже Евфимий старец, более усумнеся, от указов изданных от лет 722. аще же и прежде были указы о раскольниках, как велено переписать, в двойной оклад положить, по переписи ревизской: на оное не понимал он быти виновным. как явствуют указы Петра перваго в лета 716 и 18. за что Евфимий и не винословит ничем, поморских прежних отец. аще и писашася в ревизию, и двойной оклад платити. почему и пишет он сице [его своеручное свидетельство].

Обаче сии вси нынешнии во отцех поморских, во 2-ю, и 3-ю, ревизию, по указному званию писавшися в раскол. и кождо их ссылаяся на оныя прежния большескитския поморския отцы, Данила Викулича, и Андрея Денисовича с прочими записанных бывших в первую ревизию. на которыя отцы и братия наша ссылающеся о своей записке. в себе соборне и укрепивше, сице: чтобы рече о оной раскольнической записке самомненно не толковать, но по содержанию прежних наших отец, всех записных в записных винностях настоятельствующим знать, и по расмотрению наказывать. а преже оного положено было, и всех обще записных епитимисать. и сице предъявися, паки к расмотрению прихожу. Светильник вселенныя Великий Иоанн Златоустый, во втором слове о Лазари сице глаголет [Маргарит]. сродство и законы не убо от естества суть, но еже от единонравия добродетели, и злобы, весть писание нарицати. и ихже аще кто единонравен будет. До зде Златоуст. Сице посему писанию свидетельству должно и нам комуждо о себе разумевати. не убо простем словом точию глаголем исветвуем, и свое сродство и наследие инех приписуем. но подобательно первее каждому нрав свой чювствительне и внятно в себе испытати. и незарное своя совести показати. И потом законы сродства своего и тех наследию удобно будет таковым тогда присвояти. и на таковой их степени ниже сумнительно явится нам свое здание созидати. яко да и прочим зрящим таковое, удобовероятно показати ми может, и приятию достойно. Обаче убо еже братия наша, в последовании церковных догмат правосте своея веры ко онем отцем приписующе, сие показуется о содержании их писанием извествуемаго, не сумнительное приятие веры. а еже раскольнической по указам записке. некое и сами о себе изгласиша сумнительство в ней быти.
Первое положиша обще всех записных винностях в написании раскольническаго звания духовным отцем епитимисать. и от сего изглашения показуется некая быти сумнительная греховная вещь. кое случися и нам наказание имети. Таже потом устамениша. яко по содержанию прежних наших поморских отец, всех записных, за сущих християн признавать, а о случающихся знать и по расмотрению наказывать. До зде тако.

От сего изглашения разумеется, яко бы первое положиша не по согласию отец, глаголюще всех записных в винностях епитимисать, а в поморских отцех того не бе. но паче Данило Викулычь в таковой записе состояше, а всем отец и наставник беяше. Сего ради мнится нам тако во вторые и пожиша[положиша?] разумети. якобы уже по содержанию онех отец, всех записных, за сущих християн признавать, точию о случающихся неких в записных винностях и гласивше по расмотрению настоятельствующим знать и наказывать. убо аще и тако изгласиша: но не слышится в них и сего быти, чтобы они отцы по первой своей записи кого по расмотрению винности в ней наказовали. Кое от сего немалое сумнительство преподаст нам оная нынешняя раскольническая записка о себе разумети. яко отнюд не слышится нам кого бы они поморстии отцы по прежней своей записи епитимисали. Того ради расмотрение полагающе, вторую и третию запись с первой сличающе онех согласное взыскуем. Понеже убо якоже речеся, обычай есть истинному пастырю, своя овцы глашати по имени. Подобне такоже обычно есть и овцам того истиннаго пастыря гласу внимати и слушати. от чюждаго же, яко от незнаемаго суща бежати лепо есть и отчюждатися, по реченному Господем [Иоан. зач. 35]. Моя овцы гласа Моего слушают, и по Мне идут, по чюжем же не идут но бежат от него яко не знают чюжаго гласа. Вниманию зде потреба есть, зрите ли: сице убо сам Господь пречистыми усты своими нам заповедает глаголя. отнюд не слушати и не внимати чюждаго пастыря гласу, но бежати от него яко от незнаема суща. нынешнии же духовнии, и гражданстии, мнящеся пастырие быти, не убо по имени глашают Христовых овец, и не еже просто. но внимай реченному возлюбленне: яко истиннаго пастыря Христа Бога нашего, лжеучителем и раскольником огласиша. Сице по нем и стадо его словесных овец, глашают раскольниками и прелестниками и погибшими. тако и призывающи тех во оный истиннаго Пастыря Христа Бога нашего закон, яко в некую раскольническую прелесть писатися. На которое сице, тако чюждое християнству лжаго пастыря глашение, во вторую и третию ревизию, притекающе по указом, во оный по никониянам в раскольнической оклад чюжаго гласа, ложнаго пастыря послушавше. понеже немало по имени гласящаго Христовых овец. Но яко сам восхити Христово именование, оный ложный пастырь и прелестник. истиннаго же Пастыря Христа вмени за лжеучителя и прелестника быти. и таковый глас его весма вниманию православныя церкве матере сыновом отнюд зрится неприятный, и слышания недостойный. яко в подобие прелесников призывая гласит писатися. Коего подобне во отцех поморских таковаго исполнения не изъявляется. о чем ниже показатися имать.
Егда убо Господу Богу за беззаконие грех ради наших, тако изволившу, попустити онаго врага, и отступника Никона, низложителя православныя веры християнския, и закона Божия нарушителя. и многих тогда обличающих того новое учение, и неприемлющих того, прегорчающими смертьми нача мучити, языкорезанием рукоотсечением, огнесожжением, и прочими многочисленными муками умысли озлобити, нудя покоритися того воли, якоже и в соловецтей святей киновии коликое число отец замучи, за неприятие новопроповедуемаго его учения. и вси иже оттогда последователей древняго благочестия, аки злодей прогоняхуся, вязахуся. и тма люта зело, и тяжка всю покры Россию тогда. мечь и огонь поядающь села и домы и пустынная места за содержание древняго святоотеческаго благочестия. и от таковаго зельнаго лютости гонения никакоже могуще в тайне содержати свое благочестие, оставляюще домы, имения и сродников, и в ненаселенная места шедше поселятися начаша. А друзии из Росии бежаша заграницу, и в Полшу, и в другия разныя государства. а инии от гонения сами себе сожигающе, и в воде утопляющеся [и сие же пишет историк Андрей презвитер. на Охте на стран. 260; и 140]. Кая таковая лютость гонения. дойде до лет и перваго императора, кое и при нем еще не умолче на древняго благочестия последователей гонение. Но понеже убо тогда еще не бяше твердаго в России народу укрепления. и кто куды не восхотел, просто оставив дом, и отъиде [сие может быть достоверно от сочинительной истории Михайлом Ломоносовым]. и тако мнози убо начаша и внов древнее благочестие познавати. мучения же терпети не могуще, оставляюще домы своя, и бегающе удобне возлюбиша благочестия ради. И таковое видев оный первый Петр в России неустроение яко многочисленнии народи и в России по разным странам разбегшияся. [тогда же и воинство прежнее стрелецкое смертным серпом мучения пожа, за неповиновение его повеления] того ради возъимев свое усердие на брань воинство набирати для победы, и для удержания онаго тогдашняго народа. умыслив всех описать, во оклад положити. и сице тем возмнев народ удержати, дабы никто без писменнаго вида своих мест не отлучалися. а еже чюждающихся великороссийския церкве, лобзающих же древнее святых отец предание, умыслив сих по своему мнению в раскол описать, и положити на них двойную подать. таже обещавая им изгласив дати вольную освободность, чтобы по своей вере свободно жити, и ни от кого гонительным не быти, и таковою свободою удержавая их, дабы никто веры ради от своих мест не бегал, и не отлучался. таже аще которыя и разбегшияся егда оную освободнусть в России случившуюся услышат, возвращатися будут [на что и многия указы явствуют у охтиников на стр. 252]. Но не о сем нам есть слово зде. убо покойный Григорей Яковличь с братом Алексеем Яковличем писаша на вопрос, 7, к Сергию Андреанову ответствование, о записи поморских отец двойнаго оклада, глаголюще сице: "преже бывшия наши поморския отцы писашася в двойной оклад по публикованному тогда в 1714 году императорскому указу, по должности своего царской власти, аще и иноверной покаряхуся, и такова разума, еже бы властем неповиноватися отнюд не имея. и того ради без дальнаго притеснения послышавши токмо царский указ двойнаго платежа с раскольников взыскующия, и тогда абие обще соборне по общему совету, в силу онаго указа в двойной оклад записашася". До зде от ответа. Не якоже о непокорении ко властем есть нам слово, и не убо платеж государева оклада не давати поучаемся. но яко равность меры и действие тоя записи к друг, друзей согласие взыскуем. и сугубность тех равномерия избирающе смотряем. и каковое онех соединение к себе познаватися может. ибресаемо[обретаемо?] по писанному: "вся искуша.ще, доброе содержите". убо они прежния поморския отцы, аще по указу и записаны бяху, аще по никониян разуму, и в раскольническом окладе положены, и двойную подать государю платяху, но не зрится о них таковаго указнаго глашения, призыващаго потаенных в раскольнической оклад ко определенным местам приходити и являтися. не показуется от них в той по никониян раскольнической оклад своевольнаго писатися прошения. не видится от них в той оклад подавания сказок, еже желаем глаголюще в нем быти. Не познавается же убо в них по указному званию ко определеным местам, в лице раскольник предстатия. такожде и брания по записи билетнаго, для поповскаго отправления, не у видится в них же раскольническое имя упоминается. и тако отнюд не зрится о них на ся восприятия раскольническаго именования. Кая вся сия о которой, и третией записи исполняшеся, точию от онаго перваго Петра смотряется присланным некими афицеры к ним в саму Поморскую обитель. и просто описаны быша едины их имена. якоже и указ показует сице. 1716, февраля 8 дня. повелевает. Где есть раскольники тех во всех губерниях губернатором, как мужеска, так и женска пола описать, и описав положить их во оклад, противу настоящаго платежа, почему в купечество, в посады, а крестьян с тяглых своих жеребьев платя вдвое. которые прежде сего податей, никаких неплатили, тех обложить применяясь к тому же. а женска полу со вдов с девок, против онаго в полы. Такожде и от втораго указа. данной во вторый день марта: 1718 году. Отправлено в Южней капитану порутчику гвардии Ржевскому, приехав туды раскольник всех где оне живут переписать, и обложить их податьми, по первому указу, а ежели они хотят и переписаны, и подати вдвое противу других не обложены, то их немедленно обложить всех как светских раскольников, которыя живут домами обителями. Тако и черньчев и черниц, и доправить на них те подати без всякаго замедления. До зде от указов.
Подобне третий и четвертый указ, ему же Ржевскому данный в такой же силе показуют. и от сего указнаго повеления всякому разумети удобно есть, яко не бяше тогда указнаго звания, еже бы в раскольнический оклад приходили писатися. но от самаго онаго державнаго посланыя лица бяху на тыя их места приежающе описоваху. Понеже убо которыя, прежде тоя описи народа. бежавше от своих мест, и крыяхуся благочестия ради, по дальним ненаселенным местам, паки собирающеся скитами, якоже и сии поморстии отцы. и таковии вси во оно время каждый час ожидающе себе от новолюбцев бурнаго нашествия, и гонительнаго притеснения, и к своему их нечестию невольнаго принуждения. Того ради вси тогда за древлецерковное благочестие уготовляхуся на смерть.
Ведый он император Петр сие, аще страхом и строгостию своего намерения о со онеми, ему бы поступити, и кую бы им начал в вере препону чинити. то за тое они свое благоверие, яко вси приготовишася кровь свою пролияти, нежели от благочестия отступити. или вы кто от себе, или от онех мняше пострадати. Того ради видится и указная его повеления, не убо страхом призывая, или коим прещением претя оным, но точию посылая от своего высочества таковыи лицы, во оныя обители ко обретающимся последователям древняго благочестия, яко не неизвестныи ему оныи где обретающиися бяху. Точию повелевая тех имена описати [о сем чти указы многия у Охтинскаго на стран. 252]. В подобии того видится быти, якоже и прочим внешнему тогда народу опись. бяше просто. точию объявляя им за несообщение с собою двойную подать по указу государеву платили.
Обаче, аще он их от себе и нарече раскольниками, и описует, но не по согласию их, но сам убо собою. и у себе во своем реестре изглаголаше по царскому велению, а еже будяще он речею коею, к их лицу как раскольническое именование бы изглашаше, то могоша они на то всячески ему отвещати, яко несмы православней церкви раскольницы, но сынове тоя суть. Обаче аще и указ он им государев предъявил, требуя по нем раскол двойную подать с них взяти. и видится тот им во указе оном раскол не устрашая их. предъявлен бысть точию, их едино, с собою не сообщение. в той силе они по указу оному прияша тую запись. а еже бы оный указ древнее благочестие раскольническою прелестию, и лжеучением оглашал, и святыя древния книги прелестными, и святей церкви противными именовал, и прочая. а себя православным нарицал. Кая вся оная изгласи в [1]722 году. сице гласящему: "хотя рече на раскольников записных двойной оклад и положен, и они записалися. однако не для того, чтобы они свою раскольническую прелесть разсевать могли, и других учили. но токмо двойной оклад положен, за то что по упрямству своему обращатися: ко святей церкви и в соединение с православными быти не хотят. Того ради всех раскольников обязать сказками с подтверждением лишения имений, и ссылкою на галеры. что хотя за непокорение их к правоверию и попущено, и двойной оклад имать указано, однако в том да будет сам токмо тот один кто записался, и других о той раскольнической прелести разговоров и учения, не токмо посторонним, но и в одном доме живущим, никому отнюд не произносить. и никакими способы к той раскольнической прелести не привлекать, и учителей раскольнических, и потаенных раскольников в домы своя не принимать. и противных правому святыя церкве мудрованию, на большее им прельщение, и другим на соблаз употребляемых книг, как печатных, так и писменнных, отнюд у себя не держать. и где потаенных и не записных раскольников, и раскольническия книги ведают объявлять без всякия утайки". До зде указ.
И в силу бы таковаго указнаго объявления, и писашася, они с ними, тако же бы порещи древнее благочестие, прелестию и лжеучением и прочая. а в них содержание святостию исповедати, сего отнюд не бе, кая, во, 2-ю. и третию запись, и в подании сказок, в силу таковаго указнаго изглашения, поречение показуется. Но отцы о том немало мню противу указнаго объявления не молчаша, и ко оному присланному, по царскому велению описати, и подати тыя с них доправити глаголюще: "яко мы сию подать не за раскол даем. Но за держание древняго благочестия". И таковое их не будет в силу указнаго объявления соглашение. но повсюду православныя веры исповедание зрится может. всюду свой верх над теми по[ка]зующе. яко по всему от указов показуется яко они на власти своей намерения оставляхуся быти, а не понуждающе их, и как хотят, так и именуются и пишутся, и нимало коего притеснения или приневоления им не бяше, положению того на них двойнаго платежа. Но паче еще и немалая от онаго Петра им и дозволение дадеся. во еже во отпускных приежих писмах писатися. якоже и показуется. Яко от своих жилищь и скитов, для проезду росийския державы и ради промысла работы, от себе самех, и пашпорты давахуся, а в них именовахуся староверцами, и скитскими пустынножители. А во вторую уже ревизию, им запретишася тако себя именовати, но всюду их раскольниками повелеся себя именовати, и в пашпортах писати. якоже указ в [1]742 году. маия 13 дня показует. глаголя сице. "Ибо по указу ея императорскаго величества состоявшемуся, августа 31 дня где по прежней переписи во окладе положены, или не положены, почему им и поступать должно со всякой справедливостию. такожде и из жилищь своих, под видом промыслов, и других нужд своими, а не от указных мест пашпортами отправлять не надлежит, они же раскольники не в далеких весма временех от праваго пути и древней святей церкви сами отцепившеся, на развращение простяков, как называются, тако и пишутся ложно староверцами, и скитскими общежители, таковое звание до них раскольников, яко до нововерцов а не староверцов крайне не принадлежит. [ниже] чтобы раскольни во всеросийском государстве никого ни под каким видом и употреблением к своему погибельному пути отнюд не возвращали и не склоняли, и кои никогда еще в расколе не бывали, внов совращать и в раскол приводить, и других продерзостей церкви святой противных производить не дерзали. и в подаемых к ревизии скасках по вышепомянутому ея императорскаго величества указу показывали без малейшия неправды. и внов в раскольническия скиты какого бы кто звания не был. никого ни под каким прикрытием не принимали, и от себя пашпортов никому не давали, и староверцами и скитскими общежителями [яко весма неправильно] не писалися. а где нужда востребует, именовались бы и писались одним званием раскольниками. которым именем их раскольников не сынами святой церкви называть и писать. и есть ли раскольникам кому нужда куда востребует, от своих мест отлучатися. оныя бы брали пашпорты в тех местех, где оныя по указам ея императорскаго величества в дачю следуют. и в тех пашпортах именовати что они раскольники. и случай их нужды, и время какова совершения нужда, а не по прихотям их требовать будет означать имено". До зде указ.
И от сего указнаго объявления всякому видети мощно есть и удобь разумевати, яко всяко им по первой своей записи дадеся им дозволение по намерению своего сложения исполняти. яко подобне свое у себе исправление имеша. для проезду и пашпорты пишуще даяху. указом же сим, вся оная от них свободность отъяся, якоже показася. обаче тая им вольная свободность попустися от них, видится не просто, еже на воли их оставльше, по положению того двойнаго оклада жити, яко ни в чем ни понуждающе ни устрашающе, но со умышлением.

Понеже свое намерение в том видно положиша. Кое по седми летех записи их начаша указам к разглагольствию призывати. умысливше тою лестию их уловити, дабы оныя к ним без всякаго страха и боязни явилися в Синод на разглагольствие, еже и в церквах их чтением объявляется. В кой уже год они своими указными публикацыи объявиша, строгость своего закона оказаша, сокровенное посеянное в сердцы своем, злаго учения семя отрыгнуша на святоцерковное святых отец предание, яд змиин злохуления изгласиша, на все святых отец благоверие. глас чадом церковным горкослезнаго слышания. согласистася убо Сенат с духовным своим Синодом, не якоже первие просто не устрашая тех древняго благочестия последователей, но уже излияет на церковь Божию гнев своея сокровенныя злобы. нарекоша все благочестивое святых отец древнее содержание. лжеучением обложиша тое, раскольническою прелестию, и противным содержанием. Тако и вся священныя древния книги, якоже печатныя, тако и писменныя, огласиша быти сынов тоя, по их святыя церкви и православными християны. и посему тако своему изглашению на древнее благоверие, и начаша во оный год, по мнению своему лукавому призывати, святей своей церкви раскольников, на тихое и кроткое разглагольствие. В Синод явитися, не тщая таковою своею, мрачною погибельною прелестию отец прельстити. дабы они в лице раскольник и лжеучитель и прелестников, в Синод к ним пришли к разглагольствию явитися. не яко именно тех по месту где обретаются призывает явилися бы на разглагольствие без всякаго прекословия; но где кто имеется глашает сам приходи и явися. [и раскольнической лжеучитель прииде разглагольствовати по сущему разуму тако разумеется быти в силе указнаго звания]. коему тако призыванию. Вторая и третия запись по указом зовущая в раскольнической оклад писатися подобится. Глаголющая где имеются потаенныя раскольники, явилися бы к подаянию сказок и прочая. и нимало сие едино с единым различествует, и весма согласно зрится.
Но отцы убо того их звания нимало послушаша. Кое от самаго действа их познавается быти. якоже и указная [аще и злочестивых их хулным на церковь Божию разумом составленная] от духовнаго Синода инструкция с пунктами, данная еромонаху Неофиту како со онеми отцы о происходящем несогласии разглагольствии чинити свидетельствует, кая зде во уверение о том неложнаго слышания и предлагается, глаголюще сице.
Зде полагаю, указная глашения, како повелено бысть поступать, с раскольниками еромонаху Неофиту, о разгласии церковнем, и о обращении к своему соединению. Следующее сице:
"Ибо всюду внушающе во услышание всему дая знать, яко и в церквах их чтение объявляшеся по их злочестию потаенныя раскольницы, приходили бы в Синод к разглагольствию". И разумей зде. не якоже убо нынешняя, во 2-ю и 3-ю, ревизию запись, зовущих существенным видом раскольников, и в раскол писатися. но якоже точию к разглагольствию призываеми. еже есть кая страна явится правее [якоже и в нас некогда случающаяся бяху с некими разговоры задающе и пишуще друг другу вопросы, требующе на тыя ответы дати, киих явится по писанию быти правость]. Тако и зде. Но и на сие слыши указное изглашение и до ныне никто не явился, ни писменно не отзвался. Обаче аще они и извествуют, якобы за страх удержания не являхуся, и сему их извещению верити нам ненадежно есть. Понеже призываеми от них бяху раскольническия лжеучители. они отцы оно от них глашение слышавше и уразумеша яко в них несть никоего раскола, или лжеучения, в них же паче имеется, древний прелестник и лжеучитель сатана антихрист. и сице убо разсуждается нам, яко того ради отцы и не прийдоша. Но буди по них аще и тако, яко и за страх не прийдоша, но Божиими судьбами и сие бысть, яко по воли его прелестничи не исполнися, и в лице раскольник и лжеучитель не предсташа по их званию. и посему всякому можно видети есть, яко по воли званию лжаго духа от отец не исполнися. И внимай любимиче, что сый он древний змий завистник и сатана, прегордый князь мира сего диявол, антихрист творит. Кой иский желая всех поглотити. уже остави та, приходит на ино умышлеие, посылает от духовнаго своего правления духовное лице, в самую онех отец почти обитель. и разумевай вышереченная, с каковою превознося себе гордостию. показуя величества своего власть и силу. и превозношением хваляся, якоже ово бе исперва, мня буйством своего превозношения потребити оставшее овец Христовых стадо. и егда от него завистника роду християнскому прислася тое духовное лице, на поканныя[?] петровския заводы, к помянутому лантрату Муравьеву. И тако вскоре посылает от себе ко оным отцем во обитель, именно, к Данилу Викулычю, и Андрею Дионисову с товарищи глаголя: с вышеозначенным указом, написанныя, 106 вопросы, мня тем онем отцев победити, требуя от них на тыя своя вопросы, ответствие вскоре у, чрез един месяц понуждая бяше, онем и указ присланный от онаго лантрата Муравьева с показанных петровских заводов, ко онем отцем показует, написание имущее сице.

Указ его величества императора самодержца всероссийскаго. из канцелярии петровских заводов, выгорецким жителям, Данилу Викулычю, и Андрею Дионисову с таварищи.
"Прошедшаго 1722-го году, ноября 23. по его императорскаго величества указу, из объявленной канцелярии, со указом его величества прислан был к вам подъячей, Иван Ефимов и с ним послано, от присланнаго из святейшаго Синода, иеромонаха Неофита, вопросов числом 106; и со извещательными писмами. которыя посланы по словесному вашему востребованию. и велено вам свободнаго о присходящем вашем со святою церковию несогласии явитися, на тихое, кроткое и безопасное разглагольствие, на петровския заводы, на квартиру предъявленнаго иеромонаха Неофита, на вышереченныя пункты со ответами, того же 722 года декабря в последних числех неотложно. а буде по тому его императорскаго величества указу, и по согласному святейшаго Синода приговору, вы призываеми вси учителие прийти на толь нужное душам человеческим дело не хощете приити. то когда которыя за определенный срам зде, яко раскольнической учитель сыскан позван и обличен будет. таковый подпадет гражданскому суду и казни без всякой пощады и помилования, ибо до толе вам толко терпения было. а вы не опасаяся того ничего и по сие число, на разглагольствие не бывали. а сего марта числа к лантрату Григорью Федоровичю Муравьеву, в писме вышеименованнаго иеромонаха Неофита написано, по его императорскаго правительствующаго Синода, прислан он иеромонах на петровския заводы, для увещания раскольников. и о прибытии вашего до него, и в инструкцыи у него написано. повелено по их раскольников указы послать из канцелярии петровских заводов. И ноября в последних числах, послан был к вам подъячий со указом. а в том указе велено вам быть со ответствием на петровския заводы, декабря в последних числех. а вы де раскольники государеву указу противу нипослушны, для разговоров со ответами к нему не бывали и по се число. и тем своим отбегательствам ему чините остановку. и о том де он на вас будет во святейший Синод что вы чинитися непослушны, и чтобы по его императорскаго величества указу, послан к вам о прибытии к нему со ответами повторительной указ без замедления, чтобы вам Данилу и Андрею и прочим быть неотложно, сего марта неотговариваяся никакими случаи. и по его императорскаго величества указу, и по приговору лантрата Григория Федоровича Муравьева, велено к вам сей указ, дабы вы приходили на петровския заводы. на тихое и кроткое и безопасне о вышеозначенном несогласии разглагольствия, пред объявленнаго иеромонаха Неофита со ответами на помянутыя вопросы. числом 106. и со извещательными писанми. конечно в сем марте. нынешняго 723 года. без всяких отговорок, опасаяся за непребытие гражданскаго суда казни, без всякия пощады, и о получении сего указу, канцелярии петровских заводов репортовать. Так о прибытии вашем в сем марте месяце, для разглагольствия. и со ответами сам, и тем которыя с помянутым подъячим Иваном Ефимовым, своеручно росписались. прислать подписав каждому своею рукою. ныне с сим нарочно посланным скаску под присягою. и Даниилу Викулычю, и Андрею Дионисову с товарищи, учинить о том по его императорскаго величества указу непременно. на подлинном указе подписано сице. Лантрат Григорей Муравьев". До зде указ.

Слышите убо вси о истиннем благоверии отеческаго следа желательнии последователие, и внимайте себе хотящии иже в том намерении свое истинною полагати изволяющии, и тщании имеющии, свое здание на основании онех утверждати. И тех последованием степению мнящиися наследницы быти, и разумейте о любослышателие вси, превнимайте предреченному, яко несть убо в них ниже мало познавается кое покорение. еже бы им на глас притещи незнаемаго пастыря, не убо прелестнича послушавше гласа. не бо татьским гласом окрадении быша. не бо подавающе скаски о себе, и кланяющеся прелестнику, ниже просяще онаго губителя роду християнскому, яко желаем в раскольнический оклад вписатися. и в том быти. не бо вняша чужду пастырю гласа, не послушаша бо, уразумеша убо яко прелестник есть и тать. и егда же убо видя оный прегордый князь мира сего, тех непослушание к нему и непокорение. зрите что начинает, якоже бе обыкл исперва превозношение своего величества показуя, аки некий храбрый борец величаяся, прочих же укоряя оглаголует, порицая прелестниками, раскольниками, лжеучителями заблуждьшими, и невеждами сущими, и ничего незнающими. точию аз един, себе показуя, подобится преславну некоторому ратоборцу, всех ужасая крепостию своею, всех побеждая силою своею, иский подобна себе в крепости победителя. не посольством уже но паки сам наскакает прося победы. требуя себе сопротивоборства, иский победителя, хотя свою храбрость оказати. глаголаше бо: аще ли же не приидут на борение к разглагольствию, и не явятся. то от всех признаваеми будут за безответных, и обличения избегающих. отцем же убо к Богу с теплыми слезами прибегающим, и пречистей Его Матере молящимся, и всех святых в заступление прибегающим, или призывающим, яко да даст им помощь, во еже непостыдным и непобедимым явитися. противу озлобляющих, и хотящих поглотити оставшуюся искру благоверия. что же убо премилостивый Господь? близ есть всем призывающим и воистинну по глаголющему псалмопевцу. волю боящихся его сотворит, и молитву их услышит, и спасет их. и егдаже они помощию премилосердаго человеколюбца Бога ответное оное свое разглагольствие кончавше, и рукоприкладыванием своим тое печатлевше. приходят ко оному велехвальному ратоборцу, победы своей почести носяще, и елико Богом наставляеми бяху. вручиша ему. кои он прием, якоже первее хваляшеся, хотя тыя отцы ответы публично во всенародне чтение объявити. якоже и в пунктах показует. таже разгнув един в келии своей смотряше тыя, и поразуме немощный свою победу скрывает паки. мнозем собирающимся по его предречению, и по указному изглашению ради публичнаго чтения к слышанию. чающим от него тыя вопросоответы видети. и отцем убо онаго иеромонаха Неофита ко чтению просящим, и высочайшим ту прилучившимся господьским персонам: такожде и прочим церковником со общим народом понужда.ющим. желающим чтения слышати. и паки собирающимся людем, по три или по четыре дни, не можаху того ко чтению склонити. и не точию тыя ответы не прочте, но ниже изнесеся, объявити. народу же собираему понуждающю его, он же конечне изрек сице: аще рече оныя ответы публично читати, то вся будет церковь разорити, и весь священный чин церковный достоит истребити. и убо ничесоже никому не объявив побежден явлься. И сице Божиею помощию тако ему уста заткоша яко не возможе уже и разверсти противу истинны. и против онех отец что отвещати. и не точию его посрамиша, но яко и весь их духовный Синод тыя ответы возъобличити, и не возможе, аще и издаде. но себе паче на посрамление яко неправостию писания, но хулою на святых отец воста именнословно тех охулив. Коего ради паки вспять к себе нача тое неподобное свое обличение возвращати. да некако вконец посрамлени явятся.

Но смотрите убо и сие потребно есть, яко во время то самое, пременения Никонова правыя веры, мнози святии священнии мужие того обличаху, и писанием моляху о навращении древняго благочестия. якоже Соловецкия обители отцы. тако и прочии подобне. но не возмогоша никую же пользу учинити, точию мучением ранами и огнесожжением казняще тыя, языка резанием, рук усечением. и прочая безчеловечная мук нанесение предуготовляюще мучаху. зде же убо сам духовный Синод, ко оставшемуся семени благоверия приходит, сам от себе восхотев просить отцы разглагольствие учинити. яко бы желая правость благочестия познати. и спасительное душам человеческим, извествуя снискати. лукавствуя абие прелагатай, мня тем воспаленную искру благоверия погасити, остася во своем упрямстве, не восхотев покорен быти православней церкви. И видите по оному ответнаго разглагольствия действу, чий верх благоверия оказася быти, кто побежден остася, и кто победитель явися, разумейте слышащии, и вонмите: убо они благочестия рачительнии отцы сим своим ответным обличением аки правым соборным суждением, оный духовный Синод со всеми его последующими, подобне клятвеному вечному осуждению предаша. и под анафему и конечне аки отступльших от благоверия осудиша быти. И тако по оному их обличению, конечне отступницы явльшеся, и учинишася под анафемою вечною быти. обаче царскою властию втораго двойнаго оклада не уничтожиша. и по оному их ответословию, по всему видица всякому убо есть. яко они по указуемому званию сами себе в лице раскольник не предсташа, скаски желательныя в раскольнической оклад писатися не подаваша, духу лукавому прошения их не бе. еже записатися желаем в раскол, для оправдания попов билетнаго брания [в коих раскольническое написуется имя] не бысть. и по всему разумеется, яко точию их едины имена записаны бяху, некими афицерами, яко же впреди показася, по несообщению с ними, и нимало где на ся раскольническаго именословия не прияша. а како от них описаны они бяху, того до них не следует. точию противу указнаго к их лицу касающаго раскольническаго глашения.

В начале оных своих ответов в предисловии и того отпрещася, и объявиша и исповедаша свое благочестие, изгласиша им сице: "Но еже ныне церкви великоросийския не приобщаемся, и того ради от вас осуждаемся яко расколотворцы: но понеже мы в древлеправославной церкве преданиих, раскола какова не сотворихом, но тая опасно соблюдающе, и с намерением спасительно любительным в древлецерковных уставех пребываем. сего ради несмы расколотворцы" [кая в тех своих ответах и самим делом ответствующе онех злочестивое Никоном предание учение ясно обличиша, и конечне посрамиша. свое же последование, древлепреданное святых отец содержание ясно и незазорне исповедаша. И тако посему в них самех водворяющагося раскольническаго лжеучителя показа быти глаголюще] того ради всевидцу Богу зрящу, яко вины расколотворныя за собою не видим и не имеем. Кое сих отец о православней вере исповедание [аще и не самым сущим образом] обаче согласно показуется с прежде бывшими святыми отцы быти. Кое впреди речеся, о Варлааме, еже он Арахия вопрошаше тех пустынных отец глаголя сице где есть рече блазнитель он, иже сына царева прельстивый? носяй же мех отвеща: несть он в нас ниже да будет, бегает бо нас Христовою гоним благодатию. в вас паче свое жилище имать. Отцы же поморстии, якоже во ответах объявиша сущим делом свое благочестие, и не можаху тыя их ответы возъобличити. Тако и в предисловии исповедаша. того ради, всевидцу Богу зрящу. яко вины расколотворства за собою не видим и не имеем. и аще в себе глаголюще не имеем, яве есть от сего, яко в них самех того расколотворца и лжеучителя определиша разумети, а себя от того очистивше. и тако обоя сия предложих действа. частию смотрех от писания к подобию тех согласному, паки оставляю благоискуснейшим смотрителям на разсуждение, аще согласно подобитися имать писанию, и кая разность и несогласие показуется в таковых вещех, глаголю в первой отцех записи, тако во второй и третией. Кая зде для удобовероятнаго понятия и предвообразишася. ради самаго себе и прочих в несумнительное онем отцем в вере последование, и тех правость веры истиннаго благочестия корене их во извещение. да неучто что от несмотрения святых писаний постраждем, и на страну с праваго пути их совратимся и погубим свое спасение. и аще кто желатель хощет быти во всем сих отец своим наследованием. то и в записи онех не оттерзайся, и не разликуй с ними. и вторую и третию с их записанием не смешивай, и не глаголи, яко и отцы такоже записаны быша по указом в двойном окладе, но смотри их запись, и происходящее действо, и разумей, с кем брашася и кого победиша. подобало бы и всем мнящимся последователем быти онех отец. такоже по тех степению шествовати сице: егда бы государев указ публиковася, потаенных раскольников зовущь в записку, и писатися в раскольнической оклад, и на таковое по указом звание, достояше сим ко определенным местам к записи в лице раскольника, паче же еретика, к явлению не приходити, и сколько есть будет таковых им соглашатися и оную ответную книгу отец приготовити. а веру уже православную держати, наблюдати ю от всякаго смешения еретическаго. а егда же по прошествию того времени, в неже по указом призываеми бяху потаенныя раскольники явитися, и в раскольнической оклад писати, не явишася. и тако по несообщению бы своему с ними случися от них вопрошаемом быти, глаголющим, чтоже вы тако, егда по указом призываеми бяху не явишася, а ныне с нами раскольствующе. и при том бы подобательно им было рещи сице. Понеже по указом призываеми бяху раскольницы и лжеучители, и погибельныя прелестницы. а мы никонова в древлеправославныя церкве уставех раскола не сотворихом.  и никоновыя в себе блазни и лжеучения не имеем. и самыя такови, но последователие древняго святоотеческаго предания. и аще бы к высочайшему суду такови позвани и представлени быша, достояше бы им тую отец ответную книгу представити, и на оной утверждатися, и ни в чем на ся раскольническаго от них именования не прияти, а именоватися бы от них староверцами, и тако со отцы во всем согласно бяше и сложение. понеже расколницы многажды в писании, они же и еретицы именуются. но они нас аще расколниками пишуще призывают, обаче по их объявлению в новых их книгах, еретичеством наше благочестивое содержание порекают, яко же видимо есть, и за еретиков нас вменяют. а святое писание сице глаголет [Зерцало душезрительное, слово 2]: "аще еретика нарекут сего да не приимеши и речеши, яко несть тако, якоже глаголеши. аще ли же приимеши, то отверглся еси Христа своего". До зде с Зерцала.
Отцы поморстии, якоже изъявися отнюд того именования, чуждаго и противнаго християнству на ся никакоже прияша по ответословному разглагольству. а сие и сущая правда что они нас, за раскольников, за еретиков вменяют. Смотрите, нынешнии духовнии властелие, от всех вер еретических приемлют крещение, и яко за истинное вменяют. и приходящих к ним за сущих своих единоверных приемлют, а не покрещевают паки. якоже еди[н]опогруженцев. от нас же аще крещенных некако случится по действу вражию к ним в руки впасти, никакоже приемлют, но своим злосмрадием повторяют, якоже неких и посмрадиша. И посему всякому мощно есть разумети, аще они нас расколниками именуют, а по сущему своему лукавому мнению, помышляют нас еретиками быти.
Обаче онем поморским отцем тогда, кроме прочих по росийской державе, еже повелением того писавшихся во оный оклад, по оному его первейшему указу, писменно подаемых о себе сказок. еже бы им свое содержание, нарещи раскольническую прелесть, и той научить посторонних, и во одном доме сущих. а их же бы проклятую мерзость запустелую, святостию и православием исповедати, отнюд не мощно. потому что во оно время у них бе с Синодом разглагольствие, в который год указ оный первейший о[пу]бликован бысть. а еже по указу Анны Ивановны, подобному его оному указу, подписки от них не бяше ли о том не известны. но и нужды в том мало составляется. понеже должно начальный разум и действие тех смотрети. который происходящий о расколническом состоянии.
Но понеже егда оныя император, начен росийской народ описовати, коегождо, данию облагати. и послушащих убо никонова новопредания яко православных изрек, седми гривен брати. удаляющихся же того никоновых новопреданий, и прилагающихся к древлецерковному последованию, яко расколников церковных, вдвое изгласив взимати, за ради их к церкви того непокорения, яко к православней. и до обращения яко к правоверию их. якоже указ его высочества о том предписанный указует. И они убо поморския отцы, тогда оных ради никоновых гонений, ту на реце Выгу, из разных Росии сел, и градов поселившеся живуще, ради хранения древняго благочестия. кроме приложившагося к Никону мирскаго народа. подобне и по прочим странам, идеже тако крыяхуся, собираеми скитствующе. оному же императору не неизвестны бяху. и во время онаго народа описания, или послежде, посылаше он в таковыя удаленныя места, для описания собравшагося народа, главныя своя персоны, и ради положения на них подушнаго оклада, и егда ему посылающу в таковыя места персон своих, прииде таковое лицо, и в Поморскую, отец обитель предъявляя им государев указ. повелевающь я всех описати, и яко с расколников сугубую подать взимать. при котором описании присягу в верность его, и подписку с них потребова, оное того лицо. в покорению еже к нему службы. и отправлению дани. повелевающь им по указу его высочества, в лице церковных расколник расписатися, обаче от неких достоверствовася. яко они в силу онаго указнаго повеления его, в лице раскольник не склонишася расписатися. Но ставше рече противу, глаголюще: "мы в древлецерковных православия уставех, никако же вемы раскола сотворших, но удалихомся зде живуще, за еже не прияти нам никаковых новопредании, своего же ради хранения древняго благочестия". [о котором сице отец исповедании, мы слышахом от неких муж достоверных, и вероятию достойных извествующих сия]. И что же оное лице с ними учини.
Послав рече наскоре гонца до царствующаго града, к царскому того лицу, извествующ сице: как ваше царское величество соблаговолит яже о сожительствующих стариках на Выгу реце собравшихся, в пределах Олонца града. в силу вашего царскаго повеления указа, раскольниками не росписываются, и не приемлют на ся таковаго звания, но староверцами нарицаются. таже и стояше оное лице ожидая царскаго ответа. [глаголют же яко недели две ожидающе] и абие советом того вспять возвращься глаголющь: не понуждай стариков как хотят, так и пишутся. И многими сие мнится невероятно быти, яко не писанием извещается, но словесы уст неких. обаче самая истинна зрится быти, от указа Елизаветы Петровны. во вторую ревизию. яко они тогда от своего общежительства, себе и подорожныя писма писаху. тако им позволися от онаго Петра. в них же воображающе себя яве древлецерковными последователями, по подобию исповедания онаго. яко же указ Елисаветы Петровны. 1744-го года. августа 31 дня: иже выше написася. И тако онех прежних поморских отец первую запись, с сими 2-ю, и 3-ю сложив, согласная расмотрит всия, любопрящийся последователем тех отец быти. и поразумейте о сей своей, и оних, записи, и увидите: яко небо от земли растоит, тако и оная записи друг ко друзей разумом разликующе не согласуют. Понеже оных отец по указному званию притекания не видится, в силу указнаго призывания, в лице раскольник прихождения ко определенным местам не бе. прошения писатися в расколнической оклад не видится. билетнаго брания для оправдания попов не имеется. и ни чим святоцерковное предание не порекоша, и ни мало с ними ни в чем в разуме их не соединишася: но исповедоша свое благоверие, ответствованием же своим, лжеучителя и расколотворнаго прелестника в них посадиша разумети. И сицевая нынешняя запись, нимало со отеческой согласуется быти, и всяк умныма очима качествы расмотри внимательне, и разумне увидит тех сугубность действия.
Но обаче и прежнии они, тогда блаженнии за благоверие страдальцы, оно имя отступниче, сиречь расколника и еретика, нань изглашаемое от онаго духа лукаваго, на ся не прияша. внегда оный враг оних тако в книгах своих еретических начертав брехати начен. он же слышав сия блаженный страдалец Аввакум, писа тогда от всего лика страдалческаго, послание к царю Алексею Михайловичю, отвещальное сице: "что есть рече ересь наша, или кии раскол внесохом в церковь, якоже блядословят нас никонияне, нарицают нас, расколниками и еретиками в лукавом и богомерском своем Жезле. не вемы бо, ни следу ересей коих в себе, пощади нас Сыне Божии от таковаго нечестия и впред, ниже раскольства Бог свидетель, и пречистая Богородица, и вси святии отцы, и прежнии цари благочестивыя, и святейшия патриархи такови суть. [ниже:] аще рече по православии нашем отеческих святых книгах, и в догматех их хотя едина ересь, или хула на Христа Бога обрящется и церковь Его. того ради мы за них должны прощатися пред всеми православными. паче же за то, аще что мы внесохом соблазнов в церковь, или расколы, но несть несть, всяко церковная права суть разумевающим истинну, и здрав обретающим разум о Христе Исусе". До зде страдальца Аввакума ответ.
Отселе предложити имам, како бысть вызов раскольников, и о произвольном записании их в силу указнаго звания; за что и предлагаю копию о том. [во 2-ю 3-ю записку писал самодержавных Григорей Андреев и Извощиков]. Обаче не по желанию их прошения гласящь, еже бы хотящия по содержанию древлецерковных книг веру иместа, явились бы к ним во определенныя места сказок. потаенныя расколники, явились бы во определенныя места к поданию сказок. где кто жительствует, и коего чина есть, и како им имена и лета, и в раскол писались бы, дасться им вольная свобода. До зде от указа.
Такожде и в третию ревизию в [1]764-м году указ повелевает, глаголя: "Публиковать рече государстве печатными листы указами, дабы неписавшиися потаенныя раскольники, во всех местах империи нашей находящияся. а особливо по их раскольническому названию, в скитах живущия, подавали бы о себе в губерниях правинцыях или правинциальных, и воеводских канцеляриях скаски где кому способнее". До зде от указов.

Зде по оному указу, и делом изволяюще совершаху как услышавше оный указ, ово принуждаеми, и стесняеми, ово желающе себе пространьства мира сего, поидоша в раскол писатися. и подающе о себе скаски, как потребоваша отступницы, и они на то изволяху сице подающе. Скаска во вторую запись. 1745-го года. марта 2-го дня. Канцелярии ревизии, Архангелогородской провинцыи, Ростовскаго драгунскаго полка, пред господином пример магеором Ильею Агаревым с таварищи, Двинскаго уезду, Уемской волости, деревни Федоровской, Артемей Федоров сын Яшнев с согласия расколников и расколниц, разнаго звания. По силие состоявшаго ея императорскаго величества указу. о которых имена явствуют ниже сего. желают они быть, что положены были в раскольнический оклад, на пред сего в расколе не бывали, и в раскольнической оклад в показанных волостях, где и подушныя денги платят бездоимочно. а по состоявшемуся 744-го году, августа 31 дня, правительствующаго Синода, указу, велено во всем Росийском государстве, как в городех и пригородках, островках, селах и деревнях, и во всех местах обретающимся раскольникам являтися, упределенных к ревизии генералитету штап и обер афицеров, для подания сказок, в немедленном времени так как и прочим людем определено сказки подавать, и в тех сказках им раскольникам писать всех, как мужеска, так и женска полу, какого бы оный звания ни был с летами, до самаго сущаго младенца без всякия утайки. и для того ради просим, чтобы повелено было нас с женами и с детьми написать по силе онаго указу в двойной оклад в нижеобъявленных волостях. а кто имены и коликих лет, о том значит, ниже сего регестр. в подлинной мужеска и женску полу, и коликих лет, 50 человек. и у подлинной же сказки руки приложены тако по листом.

К сей сказке, вместо вышеписанных расколников и расколниц, прошением их, и за себя вышеозначенной Уемской волости, деревни Федоровской Артемей Яшнев, и руку приложил". До зде сказка.

Подобне сей и в третию ревизию, точно такая же сказка подаваема бысть. зри и ону. 764 года маия 3-го дня.

"В Архангелогородской губернской канцелярии, архангелогородцы, посадския люди, и Двинскаго уезда разных волостей живущия в городе Архангелском крестьян. такожде посацкия и крестьянския женки и девки, которых имена явствуют ниже сего. В силу состоявшагося ея императорскаго величества имяннаго за подписанием ея императорскаго величества собьственныя руки, сего 764 года, марта 5-го дня указу. По которому повелено незаписавшимся потаенным расколником в губернских правинцыях и воеводских канцеляриях подавать сказки. Сея сказкою о себе объявляем. что желаем мы по содержанию потаеннаго раскола записатся в раскольнической двойной оклад. в котором при бывшой второй ревизии записаны не были, и в сей сказке объявляем по самой истинне без утайки. и будет пред кем обличены явимся, в том повинны будем положеннаго по указу тяжкаго шрафа без всяка милосердия. объявление именам, и в сей сказке всех поимянном мужеска и женска полу, 63 души;" До зде от сказки.

Еже вы к нам тогда о себе извествующе. яко мы рече в записии оной, зверя оного не вере просили, но о вольности, и о непринуждении к его церкви. И сие ваше оправдание вами прошение, нам не неизвестно бяше, к коему прошению и мы с вами тогда сложны были, и какия скаски оному зверю о себе подавали, вемы: яже суть гласящия сице: "По состоявшемуся указу, еже ныне мы по последованию старопечатных книг, желаем во оный двойной оклад писатися". И сице не о простой вольности ваше прошение бе, но по старопечатным книгам веру имети, требующе от онаго зверя, дабы ю позволил он вам содержати. Кое тако ваше подаваемое сказок прошение бе слышася нам. яко по наставлению покойнаго Григория Яковлевича беяше. Он тогда в Москве, яко о себе тако и о прочих, сицевым подобием скаски оныя подаваше. о иных же слышно бе подающих, точию глаголюще желаем в расколнической двойной оклад писатися.

Другая же гласяще, яко желаем в раскол рече писатися. Внимайте убо себе о возлюбленнии, и разумейте реченныя глаголы еже сам Господь Бог глагола во святем евангелии, "иже исповесть Мя пред человеки, исповем его и Аз пред Отцем Моим иже на небесех. а иже отвержется Мене пред человеки, отвергуся его и Аз пред ангелы святыми". Зри убо от вышеявленных подавания от себе сказок, коего Бога исповедания зретися можесть, вонми сему, что глаголет, а по состоявшемуся указу. оному подает о себе сказку, желает в расколнической двойной оклад писатися. согласует же во един разум со указным объявлением, исповедует же в нем что положенное по их злочестивому за правость и за святость. И посему отделяет себя от того, яко от правоверия. и яко хощет подобно в расколнической прелести. о нем и предписанная указов объявления свидетельствует поревает убо древнее святых предание лжеучением, оглаголует расколническою прелестию, нарицают сетию богомерскою, называют погибелию. и святыя книги противными и прелестными и проч. а свое же они содержание исповедают путь спасительный быти, и святую церковь исповедают при себе быти. и последующих той правоверными християны именует. И таковому в последовании сходственнаго указныя разума силы, себя яко отступника от правоверия определили быти. И сице по указному соглашению весь закон Христов порече нечестием.

И так понуждаем своею совестию [зде Евфимий жалостию снедаем о сих показанных винах в них же старообрядцы повреждаются], для полезнаго ведения, и душевнаго исправления смотрех таковая, разсуждая от писания о сицевом последняго времени волнующемся смятении и о прелести бесовстей, не мню убо быти что по писанному начертанию зверину: еже глагола святый Иоанн Богослов: аще кто рече, озверившему тому антихристу повинется, или словом, или делом сего проповесть Бога, себе являти может на челе и на руце даемое начертание и прочая. разве сих, иже в показанных во 2-й, и 3-й записи в подавании от себя в сказках, согласно сходственнаго разумения по указом. исповедаша онаго лживаго антихриста богом быти. оною сокровенною прелестию.

До зде старца Евфимия описания, о происходящих тогда действиях. о еже бывших, како по первой, и второй, и третией записи. И тако Евфимий, прежния отцы поморския свобождает тоя вины, аки ничтоже пострадавших: что прияша по второй и третией записи только писаны быша имена, поморских отец, яко же Андрея Дионисиева и Даниила Викулыча и прочих. ради платежа подушна оклада. а ино ничтоже.
А от лет 1744, и 1764-го то уже старец Евфимий конечне посумнеся о старообрядцах, что они уже весма во исповедании веры православныя повредишася. по причине вписания в раскольнической двойной оклад. кой сами они исповедающе, и своею рукою подписашася, яко желаем в раскол писатися. аще и первы отцы такожде во указах именовахуся, яко расколницы но не онех когда было, сложение к сему, или изволение подписатися но и еще всячески отражающе, и не приемлюще тако именоватися. якоже показася. а не якоже во вторую, и третию запись показася. того ради Евфимий нача уклонятися от них. но обаче много усиловался и править упадки своих братии и желал оправдательнаго, от писания свидетельства, о том утвердитися, что и каково сие может быть. Но понеже нимало ему в том укрепления от свидетельства божественных писаний подавали. а случай ко отступлению всегда наиболее умножался. он же сводил равную точность устамет, с поморскими прежними, отцы, како они поступали. и желал тыя права в християнстве своем видеть. Но не мог сего получити. но обаче и невозможно было тако уставить, по той причине, что прелесть всегда свою ловитву простирает, ко уловлению рода християнскаго, а в человецех та любовь к Богу остудела, еже сначала, когда бысть премена, и введение новизн. тогда человецы во онь, и на прочая беды, и на оставление мира готовы быти благочестия ради. а после изнемогоша человецы усердием теплоты, и твердостию веры. тогда и соизволили отступление прияти. кое тогда вельми старца Евфимия в сумнение привело. За что и нача проискивать в писании, сличныя случаи сему действию, якоже о старообрядцах бысть. и многи обрел вины в писании, возражающия тое соизволение их. якоже показуется от сочинительных его писаний. где он приводит от евангельских словес Господне изречение, как исповедати имя Христово пред человеки, и паки от правил запрещении, во еже по [случаю] бывающих, когда отречется християнин или причетник имени своего. и еще наиболее он привождаше от мученических натрижнений, в подвизех. как им различны образы предлагаху мучители ко отступлении Христа. и соединил Евфимий тыя вся вины, како тогда, из киих вредов християне веры православныя отступаху. тогда он всего больше познал своих предводителей пороки. за что и явны ему открылися. по винам его сказания. Потому он и рожден был, духовным порождением, по винам тех пороках бывших. За сие же и положил оно свое крещение быти не в крещение. за что и положился искать себе без повреждения, таковаго количества братий. кои бы сообразны были прежним поморским отцем подобны, или инде где обретаемы. Обаче отъискать вскоре ему не довелося, во всем единонравных совести своей християн. аще и было тогда странствуемых согласие, но оно уже не в пределех его жительства пребываше. о том верно и несумненно что бысть согласие странных немалое количество, кои гнушалися якоже и Евфимий, сего сумнителнаго действа, еже есть раскольническаго звания. и посему видица что Евфимей готовому последуя начинанию, и о том несумненно, от его своеручнаго писания, сице глаголющаго. Таже покойный Григорей Яковличь, и Алексей Яковличь. возражающе на странствуемых согласие, пишуще сице: "Мнози убо ныне о сем имени, еже есть раскольник сумняющеся и недоумевающе, яко безчестно есть. и церковию отвержено восприяти е на ся рекше нарещися раскольником ужасаются. чего ради ниже хотят и объявити себе сказкою". До зде Григорей Яковличь. Посему знательно есть, яко, и тогда много бысть о сем сумнящихся. и глаголет на странствуемых согласие возражал, той есть обличительно писал, когда странствуемых согласие воспоминает, следственно бысть некое количество, негде крыемо. Посем еще явственнее той же Григорий Яковличь извествует. На вопрос, некоего Ивана Романова, спросившаго его, о федосеевых, монастырских, и странствующих разгласии. глаголя к ним сице: "Вы за сущих еретиков их вменяете быти. и на их крещение снитие Духа Святаго не исповедуете, какия же в них ереси и которым еретиком подобны суть, и колико их числом. Покажите вы нам от правил святых апостол, и святых отец". Ответ филиповых Григория Яковлича, со Алексеем братом его: "Объявленныя в сем твоем первом вопросе, три согласия, монастырское, федосеево, и странническое, или тверское. и сих всех трех согласий, началоводителей и сообщников, мы нижайшии, вне православныя Христовы церкве состоящих разумеем, и общения с ними не имеем. И того ради потому и еретиками звати их не отмещемся. якоже преподобный Никон Черногорец пишет: еретики вси не сущия приобщены, темже и всех сих согласий крещение. [яко вне церкве сущих] снитие Святаго Духа не исповедуем. якоже той же преподобный Никон свидетельствует глаголя [Кормчая, лист 641]: а иже от церкве отступльшей, не ктому имеша благодать Святаго Духа в себе. оскуде бо подаяние, внегда пресещися последованию. [ниже:] ктому не могуще благодать Святаго Духа инем подати, от неяже тии сами отпадоша. но понеже убо глава телесе церковнаго Христос по божественному апостолу, от Негоже уди вси живятся, и духовныи возраст приемлют. Сии же от состава удов телесных отторгошася, не ктому пребывающюю, в них имут благодать Святаго Духа. еже убо не имут, како иным преподати имут. До зде Никон Черн. горы, и Матфей Правилн.: Вопрошаеши же, какия за сими треми согласии ереси разумеем, и которым еретиком подобны, и колико их числом, и на сие отвещаем. Первая и общая за всеми сими согласии ересь, явственный раскол, всех согласий от святыя православныя Христовы церкве показуется. еже преподобный Иоанн Дамаскин, и Никон Черног., раскол ересию нарицают. зри в книзе Никонове, слово 2-е. Какоже сии три согласии раскол с православною церковию возъимеша, и имеют. о сем зде изъявляем.

Первое согласие федосеево. Православная убо Христова церковь зде в Росии по пременении Никоновом остася во остальцех благочестия, соловецких и поморских отец и прочих. от сея же святыя Христовы церкви, Федосей со своими согласники отторжеся, сиречь, раскол учини, в лето 7214. о чем история жития его свидетельствует. в котором расколе федосеевы и доднесь пребывают неисправлены. Второе согласие мануйлово, или монастырское новое иже начася в поморской стране, в лето 7247. егда Мануил с прочими введе во обитель поморскую известную новость, и сею новостию, со своими согласники раскол учини, по свидетельству Златоустаго: два образа раскола церковнаго известующа. едино убо егда изсякнет любовию. другое же егда недостойная ко оному телу дерзнем. [еже сей Манули с согласники учини] обоими бо отлучаем себе от исполнения. Третие согласие тверское. и сие такожде отлучися от содержащих соловецких и поморских отец, благочестие неизменне здешних християн. Темже и сие согласие раскол учини от святыя церкви, в лето: 7274. о чесом вси здешнии християне известны. И тако за всеми сими треми согласии. первая и всеобщая ересь, явственный раскол всех сих согласий, от святыя православныя церкве показуется. Еже сия ересь. подобна есть древним раскольником и еретиком, наватистом, мелетианом, и авдианом, и прочим подобне, от святыя церкве отлучающимся. о коих еретиках и расколе их зри во историях церковных явственне, и в книзе Кормчей, и в прочих, правильных книгах. Тако убо по таковым еретиком и сии три согласия, по единой сей ереси, сиречь расколу их от святыя церкве". До зде филиповых о трех согласиях.
Отчего и известно есть, яко странствующих согласие бысть, и до старца Евфимия. по причине сей якоже Евфимией разумел. А почесому он к ним не соединился о сем не вемы тоя причины, что его к ним прийти не попустило. Следственно, или растояние место жительства или опасность содержания или иныя кия вины. но токмо верно бысть сего разума изобретение, по жалости снедаемы быша, того порока, то есть в раскольники записания. но оное не новое бысть мудрование, сих изыскателей, но токмо сообразность с первоначальники и основатели веры, сиречь поморскими отцы соединение, и их разума объявление аки от сих потомков, по то время содержащих, разум их, в нечесом уже исповредися. а именно во всех вышепоказанных винах, бысть повинны. За что Евфимий аки новаго, и необычнаго нововводства возгнушася. и нача во всем их истязати. на что и писаша они к нему, и к прочим увещательное послание. о записке расколнической, кое не токмо Евфимию бысть разрешительно, его сумнению, но наипаче еще виною бысть большаго смущения, и омышления: сие же зде предлагаем самое их увещание сице пишемо.
[Алексей и Григорий Яковличи] "Мнози убо убо ныне о сем имени, еже есть раскольник сумняшеся и недоумеюще, яко безчестно есть, и церковию отвержено восприяти е на ся, рекше нарещися раскольником ужасаются. Чесо ради ниже хотят и объявити себя сказкою. откуду и под именем еретик укрыватися паче тщатся. несть чесо ужасатися несть. понеже убо безчисленная зрим во священном писании имена, еже едино другому наречением причащаются, но действием от другаго толико, яко небо от земли отстоит: яко не единосильственна, и тожде разумительна есть, якова суть, кивот и кивот. жезл и жезл. баня и баня. хлеб и хлеб. распря и распря. ниже. распря якоже божественный Иоанн Златоустый божественною нарицает, и распря тоже бываемая, едино ли есть? и како возможно рещи едино. оныя повелевает Павел блюстися рекии: блюдитеся от творящих распри и раздоры чрез учение. Сию же Иоанн позлащенныи уста божественное дело нарицает. "не всяк рече мир и совокупление добро, но бывает егда и распрь и разлучение велие и божественное дело". Подобне и раскольник, аще именем едино другому и причащается, но самою вещию, самим действием, едино от другаго далече отстоит. Понеже убо един раскольник нарицается, иже от благочестивыя церкви, не восхотев покорен быти ея, отлучися отступи. другий познав истинную от нечестивыя отделися, ко благочестивой притече. Сей убо оному, аще и причащается нарекованием, но вещию различествует далече. он бо от благочестия отторгься в нечестие впаде, сей же от нечестия отвратися ко благочестию прииде. зрим бо некоторых и древле сим именем расколника облагаемых, иже быша християне. явственно показуется от жития преподобнаго Савы Освященнаго: в нем же пишет тако: "Добре убо преподобному Саве вся строящу. паки клеветницы тии, иже первее приходяще к патриарху клеветаша на преподобнаго, их же патриарх усмирив, отсла в Лавру к преподобному. иже от бесовския неприязни наущаеми, завидяще доброму его устроению, ненавистию на него восташа. [Ниже:] сие видев преподобный уступая неправедному их гневу, отъиде во страны скифопольския и ту еже преподобный некое время поживе, и братию собра, имже игумена постави, и Богу их вручив: сам паки в Лавру свою возвратися: мнев яко уже раскольницы тии престаша от роптания и злобы своея". Подобообразне и Инокентия папу Римскаго, и патриарха Александрийскаго, иже быша сущии християне, нарицает в писании раскольниками, еже видимо есть от правил иже в Карфагене, 101. в его же толковании пишет тако: "некиих ради вин, раскол бысть между Римскою и Александрийскою церковию гнев имеяста между собою Римский и Александрийский папа. изволиша отцы грамоты послати ко Инокентию папе Римскому, яко да смирятся обе церкви друг к другу". Видиши ли, яко сии вси самою истинною быша християне, по действу ж вещи яко между собою расколотворяшеся, нарекошася раскольницы. равнообразне и ныне иже от нечестивых царей отступивше, во благочестие приходят, точию по действу вещи наричутся расколницы. самою же вещию, аще в християнство внидоша християне суть. что убо глаголеши: чесо ради аще они не нарицаются християнами, но раскольниками? Сим убо именем оглаголуются не от себе, но от нечестивых, яко от них отделишася. По истинне суть християне. но истинна рече не весть раскола, и християнин никогдаже должен именоватися расколником. Но понеже они впадше в нечестие, восхитиша на ся имя християнское, имже аки волцы покрывающеся овчею кожею, усильствуют нарицаются християне, отделившихся от них уничижающе попирают неправедне раскольниками. Обаче по реченному Павлом апостолом; не в словеси царствие Божие, но в силе. аще и видится порицатися, но несть таков. и святый християнин есть. Иоанн списатель Лествицы глаголет: "от многих яко властолюбив вменяем. Обаче яко льстец истинен быв". Таковых и божественный Феофилакт ублажает глаголя: "не иже бо тако токмо уничижаем блажен, но егда Христа ради и ложно". И сам пребожественный наш Владыка не повелевает стужати уничижаемым, но утешатися глаголя [Благовестник от Матф., зач. 10 и 31]: "утешайтеся Моими уничиженми. аще Мене князя бесом нарекоша. что дивно есть, аще и вас облагают домашних Моих. [Ниже:] обаче дерзайте рече, не может бо ся истинна покрыти, но время показати имать и вашу добродетель, и благаюх злобу. [ниже:] ныне убо рцы ми молю тя, что есть унше, с еретики ли сообщатися, или от них отступив сим поречением раскольника неправедне облагатися". Глаголеши ли грех есть нарицатися раскольником? и кто от святых глаголет грех быти? обаче рцы ми; что есть грех? грех убо есть преступление заповеди Божия, ту грех; по реченному Павлом апостолом: закон бо познание греха. идеже бо несть закона, ни преступления ту. Зде же коея заповеди есть преступление? еже отступити от злочестия, и быти християнину. и кая заповедь возбранение отступити от нечествующих? вси бо святии отцы повелевают отступити и удалятися. Сице святый Иоанн Златоустый взывает глаголя: "послушайте православнии, и с еретики не смешайтеся, да не сведени будете в вечныя муки с ними": и апостол Павел вопиет глаголя: "блюдитеся злых делателей". и паки: "кое бо общение свету ко тме, или кая часть верном с неверным". и сам Владыка глаголет: "внемлите от лживых пророк, иже приходят к вам во одеждах овчих, внутрь же суть волцы и хищницы". С еретики убо смешатися по вашему разумению несть греха, отступившу же от них раскольником нарещися грех? и кто бы от благосмыслящих дерзнул рещи тако аще убо грех отступившу от нечестивых нарещися раскольником? то како Феофилакт святый, раскол божественною вещию нарицает. сице бо глаголет [от Луки, зач. 69]: "не всяк мир и согласие добро. но есть егда и которы и расколы Божия вещь мнится. того ради никтоже дружбы имей со злыми". Зриши ли, аще убо раскол вещь Божия, убо несть погрешительная. темже убо отступивше от нечестивых, записашася в двойной оклад, не погрешиша, но паче исповедаша веру християнскую. понеже бо сами от себе явственно в сказки показаша, яко они желаюти жити в вере, знаменатися двоеперстным сложением. в церковь к ним не ходити, и таин не приимати. все содержати, еже в старопечатных книгах обретается. чесо ради уничижаеми, порицаеми, и досаждаеми бывают, и имения своего не щадяще искупуются. еже им невозбранно было древнее благочестие содержати. по древлецерковным уставом, по реченному апостолом: "убо как опасно ходите, не яко же не мудри, но якоже премудри искупующе время яко дние лукави суть". аще сии по вашему мнению погрешают иже зазревше не епископом, но лжеепископом, отступиша от них, погрешат ли сии рцы ми? иже аще отступят якоже глаголет, правило 15, первовтораго собора. иже от некоего епископа, не грехованго ради извета, но за ересь его от собора, или от святых отец, неведому сущу: понеже содеяшася отступницы, рекше раскольник бо по сказанию Лексикона, есть отступник. погрешают ли отступства ради своего от епископа, рече ли погрешают? то како святии отцы в том правиле наведше глаголют: таковии чести и приятия достойни суть. по сказанию отец собора, яко правовернии: убо не погрешают аще и расколника имя носят по действу вещи. и аще они не погрешают, благоявленно, яко ниже сии иже ныне записавшиися в раскол. оглаголуются всуе сим именем. зане обои не епископом зазревше, но лжеепископом, и отступиша. но и сия иже нарекоша себе расколника по действу вещи, яко отступиша от нечестивых, суще християне. мнятся вам погрешают ли тии, иже под именем еретик тщатся укрыватися, рцы ми? поставим зде два на среду: единаго записавшагося, в раскол, другаго же не записавшагося, под именем еретик крыющагося: и расмотрим окрестности их добросовестне: кий вящше от сию двою погрешает? записавыйся объяви себе скаскою, яко не желает он в церковь нечестивых входити, и купно с ними молитися: никаких тайн их не приимати, но жити в древлеблагочестивей вере, знаменатися знамением двоеперстнаго сложения. все еже в старопечатных книгах содержится соблюдати. за что он и положенную дань воздает. Не записавшийся же, но крыющийся под именем еретик, не объяви себе скаскою в том, и не наречеся расколником, но вящьшим и злейшим именем еретика. и како слыши; дает денги иерею, у него же есть в приходе, и всякия подарки. кланяется просит, да его запишет в великопостныя скаски: яко он был у него на духу, и вся тайны их приимал. что убо сия творит? несть ли сын его духовный? не единем ли словом отвержеся православныя веры? судите благою совестию; ей отвержеся, и слыши нечто ти имам поведати, не подобне ли сему древле сотворшееся, иже единем словом отвержеся Христа: некоему иноку, ученику Паисиеву, случися некоим путем шествовати, емуже приключися сшествовати некоему жидовину, иже начен беседовати о Христе, и глагола ему не у прииде Месия, но еще будет. Сей от невежества своего сложися ему речи токмо изглагола: может быти и тако. чесо ради благодать Святаго Духа отъиде, и благодать крещения отъяся. Видиши ли, яко единем словом отвержеся Христа: якоже и незаписавыйся, равняяся еретиком, отвергается православныя веры, аще и тщится содержатися к сим. Но егда приидет день светлаго воскресения Христова. и день храмоваго праздника, пришедше клирицы, просят на свещу в церковь, им он неотрочно дает. Сицевым священное, священных апостол правило зело возбраняет подавати, сице глаголюще. "аще которыи християнин принесет масло в соборище жидовское, или в церковь еретическую, или поганску, в праздник их, кадило или свещу возжет, да отлучится". Паки егда бывают подписки от магистратов, еже гражданом брады брити, платие немецкое носити. он во исполнении всего того подписуется. и како сей не погрешает; сей зело несравнительно пред оным погрешает. множицею и таковыя случаи приключаются: яко егда, или не может клириков ударити, или между собою покоторавшеся друг на друга доносят. яко он сица не приймаху тайн, тогда не хотя оставити дому, не хотя разлучатися домашних, жены и детей, идет, аще и поневоле. О беды о лютаго падения, входит в церковь их. что убо не едино ли тело причащаяся с ними бывает, не сын оныя неправославныя церкве есть? ей всячески. инии же от крыющихся под еретиками, егда некто от противных речет ему, раскольник, ты не ходишь в церковь, и тайн не принимаешь. оправдая себе глаголет, аз есмь не расколник, аз в церковь хожу, и вся тайны ея приемлю. он сица и он сица иерей, и есмь ми отец духовный, и имя мое в книгах написано есть. и сим своим сравнением, аще и повсему есть християнин, но таков есть еретик, не свое се глаголю, но слыши Григория богословию тезоименита, сице о таковых глаголюща. "Времен таяся, и противу времени вероваше, зане имяше держащая тя еретики, и бояся их, мняшеся еретиком равняяся, и ты еретик". Видиши ли яко аще и повсему християнин, сравняяся же еретиком еретик есть". До зде о записке оправдательныи глагол филиповых и федосеевых старообрядцев.
Зде Евфимей премного посумнился, о сих приводах в доказательство своего им оправдания, по той причине, за еже и сами они на себя мечь кующе. ибо зде исповедниками ся за раскольническую записку поставляют. а за попами крыющихся, еретиками признают. а прежде бывший отец их согласия Василей Матфеичь: зело о таковем на странствуемых возражении ими скорбяше печалуя: "что де худое хвалити, кто ю похвалити может". и своеручне сам писаше, обоим сущем равным быти. и глаголаше, якоже за попами християнину укрыватися грех тако и раскольником писатися едино есть. Кое тако в его рукописменнем келейном Потребнике писано есть. И тако Евфимей видя в их таково несогласие хотяше совершенне утвердитися. и писаше им тогда 39 вопросов, в коих он свое сумнение означил. и требовал подробно от них на все свидетельства от божественных писаний. ибо ему то дивно было вельми, как укрывшихся за попам еретикам называет, и приводит подобия, яко уже и крещения они лишилися благодати, а вси с ним во общении пребывают, и молятся. За сие же он и понуждая их, на оное все разрешение подать. за что и предлагает здесь своеручное его написание посланное в Москву, от Ерославля. [на сем месте вместить вопросы. 6 вин.]
Посем ему еще благословна вина, возмнеся быти: еже укрыватися за попами, под видом не отличности, как и прочих никониян. якоже относится поп в духовных метрических записях, о своих овцах, сице и о старообрядцах. тожде стоит наряду. яко причастися, и исповедася. якоже и статии старообрядцев показуют. по оному егда быша совещание соборное: о сих винах: в лето 7274.

Такожде которыя християне дают денги попом, и ведают что они за сия пишут в свои духовныя книги [стат. 3]. или християнин возмет писмо от попа, что яко бы был во исповеди: от сего всего такожде остерегати. и за сие наказывати и целити. тако у нас общесоветно утвержено. подобне и Василей Матфеичь, бывший отец, в епитимейнике своем написа сице. християнину како за попами укрыватися грех. тако и раскольником писатися, обще положено. а Григорей Яковличь, со Алексеем братом своим, изгласиша: яко несть чесого ужасатися еже раскольником [их церкви, сиречь никониянския] себя нарицати. Зде старца Евфимия сие в сумнение привело, яко единой церкви братия, и тоя суще уди, но еще же и предстательствующии, един глаголет что вредно, а другий глаголет, ничтоже есть чесого ужасатися. но старец Евфимий, о том вельми ужасашеся, как расколником записатися, сице и за попами укрыватися. и приводил он о укрывающихся за попами, писание яко Григорий Богослов что пишет в новую неделю [Соборник Бол. лист 759 на обор.]: "како кто боязни ради еретик речет, и аз еретик". и прочая тамо. Еще же от Кормчей, в правиле 5 Петра Александрийскаго. како кто преблазнит мучителя, обещанием пожрети, и не пожрет. Еще же и от истории Барония историка. в лето 253. число 4 [лист 129 на обор.]. како множицею тогда християне от веры, и Христа отступаху. по вине, тако иже лично идолом не поклоняхуся. а толко выправляху, таковыя листы или билеты, на таковых подписывали судии, что они поклонилися, и за сие они вменялись по суду тогдашних правителей церковных совершенныя отступницы. аще и делом не поклонишася, но залог мысли их в дело поставися: сиречь судии тех, кои повелеша идолом пожрети. И тако старец Евфимей, сих за попами укрывающихся разуме, по сему писанию, быти отступников веры православныя. Иже тогда многое число сих у старообрядцев обреташеся: но толко было записных, как за попами укрывающихся. а что записаных, в раскольнической двойной оклад: тех, аще и Алексей Яковлев с братом и оправдал что де они от никониянския церкви, суть раскольники. а не от православныя; Но Евфимей тако не разумел, чтобы они положилися по залогу своея мысли, но разсуждая он расколников их быть, аки совершенных отступников: потому что понимают никониян их аки еретиков сущих, по той самой вещи как православныя учители отступивших от церкви апостольския, понимали, и их сице нарицали. подобне же и сии суть. такожде разумеют быти. И тако залог их, сиречь раскольником. аще и мнят они, аки де мы от их церкви еретическия расколники: обаче и так бы последовало, естьли же бы они, оговорилися в том смысле; иже есть по правде вашей церкви еретической расколницы. ей воистинну бы правда, может оправдательно служить, сей раскол полезный по евангелию. но они же толко в мысли своей основанное, и почли за сие к своему оправданию. Но Евфимей разумел, исповедание веры то, что сердцем веруется, то и устами исповедуется. при том же он приводил во указ много и ина свидетельства к сему сличная. от повестей, святых мученик, како им мучители предлагали ловитвы различны. а именно [Четия мин. августа 1 дня]: как святый мученик Елиазар, мучен был за свиная мяса дабы ял, и осквернил закон Моисеов. но он не ядяше. потом тихонько ему советоваша нецыи, ближнии иже щадевшии живот его: глаголюще ему: вкуси мяс тех, иже законом не возбраненных. а мучитель видя тя ядуща мясо, возмнит что свиное, а мы ему не скажем. что же доблий страдалец, не изволи на то, но рече лучьше мне глаголя, во ад живу снити, нежели соблазнити кого. Еще в страдании Савы Готфскаго [Четия мин. апреля 15 дня]: того принуждаху ясти идоложертвенная мяса: он же за сие и мучася надолзе времени. посем нецыи мучителю нискаго чина, посоветоваша сродником Саввиным дати иная мяса, не идоложертвенная, и тем бы преблазнить мучителя, аки по повелению идоложертвенное яде, и посем Савва уведе сие что советуют сродником: и ста и возопи: аще кто сих мяс вкусит християнин быть не может. и тако не изволи на сие.

Посему и видно что залог мучителей поставися в суд отступления. Еще же повествуется, у Феодора Студита [Никон Черногорск., слово 62 лист 542], как 14 человек християн, в болгарех поиманы, и приведены к мучителю. он заповедь положи в великий пост ясти мяса. а не послушающихся смерти предавать. но они мученики Христовы изволяюще умрети. нежели ясти в пост мяса. но обаче тамо писание не в велико поставляет, естьли же бы простой нужде нашедшей поясти кому мяса в великий пост. Но понеже тогда мучитель, положи причину, что аки ко отступлению веры блюдуще, сие повеление, того ради и до смерти пострадати изволи, а нежели нечестивым повелению покарятися. Сице и зде расколник имя положися на старообрядцов, залог у нечестивых, во еже положити их отступников от церкви православныя. аще и утверждал Алексей Яковлев. яко бы невинно название расколником: по такой причине; что де, единым именем называются, различныя вещи. а именно: хлеб, и хлеб. баня, и баня, жезл и жезл, распря и распря. то есть хлеб прост, и хлеб тело Христово. баня нечистая, в ню же входят нечистыя, мытися, и баня тайна крещения, чрез ню же сыноположением приемлем. и распря есть отрицательна по писанию: якоже апостол, блюдитеся заповедует. а иная похвальна. по вине отступити неких злотворящих, а ин бы извол добродетель творити. якоже рече Господь: "аще око, или рука соблазняет тя, изми е, и сецы". Обаче тако Евфимей на слагася разумением, о названии раскольника. ибо те приводы Алексеем Яковлевым не будут ко оправданию служить: почему же? а посему же, яко тыя вси примеры глаголются в простом разговоре, а не от мучителей повелеваеми. не положишася в причину от тех, но толко произвольною беседою нарицается от писания, яко добрую котору, или раскол поимел, со злым. но оно токмо наречению причащается, а вне суда точно убегает. по второму же, и не принужден. был той нарещися раскольником, или признать себя отщепенцем от благочестия. естьли же таковыя речи в писании ловить ко оправданию сему, то много есть обрести, и иныя важнее сих еще: якоже многажды Бога, именует пардусом, имечкою, зверям лютым уподобляет. и паки сосуда избраннаго Павла: псом ловчим, Златоустый нарицает. а иногда и диавола слугою Божиим именует. и прочая. Но подобает смотрети, лице и время случая. и место ключимости. зде немала причина, ко вреду последовати имать, аще просто всяко речение, и повеление приять. аз же мню не токмо что вредно от нечестивых название на ся взять, но некогда и доброе творимое, но от нечестивых повелеваемо, обаче обратилося на главу послушающих, и причтошася ко отступающим веры православныя. а токмо за залог мысли от нечестивых. Якоже от истории Барония повествуется. что случися при Июлияне отступнице [лето 362. лист 293. число 4]. како он воинов прельсти, християн сущих. некогда дары разделял им: и велел ладан на огонь повергать просто: ниже идола ту стояща, и иже слово рек, что идолом жертву, принесите. но токмо, положи во уме своем аще сотворит то, причастницы будут моим богом поклонению, и жертвы им приношению. тако и воспоследовало делом, после вменишася тии во отступницех быти. за что с ним християне и общения не имели: яко со идолослужителем. тожде и о сих разумети должно. ибо старообрядцы помышляют, по себе, что де мы от еретик раскольницы, а себя православнии християне. Что же зде немало омышление о сих нам является. ибо никонияне, как сердцем веруют, так и устам исповедуют, еже есть: разумеют что их права, и благочестива. а о старообрядцах они разумеют что они, отступники, и раскольники. зри же, тако они и устами исповедают. не дают на ся имене того, что раскольники, и не признают старообрядцев за православных. посмотрим же записавшихся раскольников. как они разумеют о никониянех. яко еретицы, и отступницы, и раскольницы со православными; обаче токмо сердцем. где же устное исповедание. по славеси апостольскому: еже рече, Господь. "иже исповесть Мя пред человеки, исповем его и Аз пред Отцем Моим небесным. а кто отвержется пред человеки, и отвергуся, и Аз пред ангелы Божиими". а на тое слово евангельское мнози церковнии учители сказания творят: яко не хощет токмо душевную веру, но и уст исповедания ищет. а зде несть исповедания права, якоже сердцем веруется но молчанием покрываются. и приводяще на ся оправдание, яко доброй раскол сотворших. Сие чюжде всему благочестия разуму. понеже ни един от страстотерпец Христовых так не разуме, чтобы во вред глаголали мучителю, а они бы сложилися. Послушайте Максима Исповедника, како к епарху отвеща: егда советовали молчать, о типосе, и не глаголати. хоша ты не веруешь, но толко молчи: он же на то сице рече: аще молчати, то веры своея отметатися. то не суть речи, ни словеса, их же Алексей Яковличь поучает терпети всякое досаждение и укоризны, за имя Христово. Но зде Евфимей тако и то разделяет. естьли же нарекут тя грешником, какова любо греха делателищем, то правда что, блажени еста егда поносят, или хоша и еретиком нарекут но токмо не пред лицем человека, то не приписует пострадати греха отступления. а нужно тогда оправдатися, егда преведени будете во свидетельство пред цари и владыки. аще же пред лицем их, наносимыя от них умолчевати, иже до веры касающияся укоризны, то будет всему божественному писанию противно. Како везде повелевает [Зерцало душезрит. слово 2]. "якоже аще еретика тя нарекут и его да не приимеши. аще же приимеши, то отверглся еси веры своея". И паки: "егда приидоша ко отцу Агафону братия, и рекоша ему многая словеса, укоризненна, греха ради, он же вся тая приемля. и достойна себя нарицая. егда же рекоша ему ты отче еретик, он того не прия. но рек, яко несмь еретик но православный християнин, аще и многогрешный есмь. после братия вопросише, почему же ты отче первее вся приимая, а последняго не прия поречения еже еретик. он глаголя, первее все прибыток души моей есть, а еретик Бога отступник". Паки Феодор Студит глаголет: "обаче яко аще речет кто о мне зле истинствует, кроме еже не еретику ми быти прочее, радуюся о глаголемых". И многа обрящеши во святом писании, яко кроме кто нарицается християнин имени, пред мучители, той несть Христов [Бароний лето 44: лист 31. число 5]. и не токмо раскольником. но и еще неким мучеником повелеваша цари рцы токмо не християнин, но и того не соизволи мученик сотворити. дабы не отрещися веры яже во Христа.
И тако Евфимей по сему писанию не слагаяся к тому учению, что старообрядцы утвержаху. но вельми ужасался сих нарицании, и вписании в раскольники. понеже пред лицем им оное бысть нарицание. за сие же он нача уклонятися от них.
Еще преудивляло Евфимия старца [7 вин.], как деяшеся при их согласниках, ежели случится кому от оглашенных последователей, при недуге смертном последовать во християнство. и тогда они их настоятели, присоветуют, тому хворому, первее исповедатися, и причаститися от еретик дабы никакова мнения не подать, что они отходящия их церкви, но совершенно их сынове, и последовали во всем. и тогда уже крестят, егда все исполнят по закону следующему, что долженствует, якоже и прочии отступницы, кои во всем сообщительно с еретиками. Таже аще помрут, и паки относят их, к тем же попам и погребают они их совершено, по всему чину, якоже и прочих своих детей духовных. и негдеже несть никакой отлички, или исповедания, что они есть християны православныя. якоже зде живуще не исповедалися части благочестивых, сице и туды отъидоша, не отделишася от них. За что Евфимей и соблажняшеся о сем вельми. И вопрошал их о сем, почему де вы тако творите, несогласно есть священным правилом, понеже огласистеся словом православнаго учения, и паки к еретиком обьщаетеся таинства. ибо оглашенный аще падет во ин грех кроме сего, и то имать уже канон запрещения, якоже и верный християнин. аще де и довольно крещение всех скверн очистити. а много паче естьли же приобщится к еретиком общения. должен запретится. но тогда ему нечего на сие ответа не подали свои учители. а сам же он о сем вразумлялся яко та вина их понуждала так говорить, когда они записалися, впред не учить, и еще не размножать. но только тем доживать. кои на лице мира видими суть. так и начальствующию внимают что толко сии, доживают. а отраслей от них быть не ожидают. По той причине что многия им отправительства быша, и всегда бывают ежегодная запрещения, и подкрепления, что вновь не быть. того ради нужда им тако творить, дабы не указать себя что они паки то содевают темже и нужда сице их в сие поревает, когда вдашася во всем послушным быть воли их аще же где и сотворят они свое дело, но чрез запрещение властьное и чрез свое отрицание. естьли же откажется оное, то их власти за то, ссылают отечества. или имению великую тщету наводят. За сие же старообрядцы о том деле великое имут тщание то скрыти, дабы неизвестно власти было. тем некаковыми строями домогаются, вписатися во умерших имена. или покажут что малыми еще, во младенчестве крещены. и таковыми умыслы убегают томления. и тако степень их ведется, и чрез указания запрещения. но обаче тое племя, не имеет свободы, во исповедании истиннаго и православнаго учения. За что Евфимию и казалося весма несогласно с божественным писанием, таковое действие. а от коего же времени тако начася творитися? сие соображал Евфимей, от лет 7244-го: от второй и третией ревизии, егда понуждаеми быша раскольницы, в двойной оклад писатися. оттоле и пресеклася свобода, о том последовать. того ради Евфимей посумнился, что не сообразно преждебывшим поморским отцем содевашеся. ибо тогда сих всех не бе опущений.

За сим и еще Евфимей осмотрение имел [8 вин.], во еже в разсуждении священнаго писания: нащет власти повиновения: ибо тогда их учители, Алексей Яковличь, и Иван Алексеичь, и прочии. научающе властем повиноватися, и должную честь приносити начальником, по завещанию святых апостол: Бога боятися, и царя, почитати. и прочее. Но Евфимий в том несогласен с ними, аще они и многа писания к сему его противлению приведоша, но он нечто неправильность в том разумев: а именно, яко аще царем и лежит заповедь в писании повиноватися, и дани даяти, но токмо до того времени должны суть раби владыкам, доколе не вящьше должнаго. истязуют; сиречь не преходят предел своих, почто им служащии должни. яко дани отдати, и честь подобную, и ино что, аще служит токмо к телесному требованию. аще же о вере: вредити будет, то уже не покарятися им в том. Так Евфимиев разум стоял. и многая писания приводил, что не всякому царю, или начальнику должно покарятися: но егда несть повреды ко благочестию, тому покарятися разумел, аще бы и ельлин, или еретик был. за что и мученики мнози не покарялися властем, егда им во благих воспрещаху, или веровати во Христа возбраняху. тогда за мучителей, а не за царей их святии признаваху. Сие бысть Евфимию великою тщетою со своими, еже бы без разсуждения всякой власти покарятися. Обаче предлагает он и самый сущий разум своих предводителей. сице глаголющь [сие писали филиповы Григорий и Алексей Яковличь ответ]. "По отступлению рече и по антихристе мнози антихристи, всяко еретицы разумеваются, иже чрез ложныя своя догматы и чрез еретическия тайнодействия, ко оному сущему сокровенному антихристу на поклонение приводит. Власти же еретическия гражданския, аще и тогожде единаго с ними по вере согласия суть, обаче власть их Божия, и от Бога данная им есть, по святому писанию: якоже пророк Даниил во главе 5-й, свидетельствует глаголя: владеет Вышний царством, и ему же хощет даст е. и святый пророк Исаия во главе 45-й, глаголет: тако глаголет Господь Бог помазанному своему Киру. [который царь перский бяше неверный]. И святый апостол Павел глаголет: несть власть аще не от Бога. сущия же власти от Бога учинены суть. при апостоле же бяху цари неверныя, и великия гонители яко Нерон и прочии. Святый Михаил князь Черниговский к царю татарскому Батыю сице исповеда: тебе царю вручено есть от Бога царство, и нас десница Вышняго твоей власти покорила есть. Подобне и святый Александр князь Невский, тому же царю татарскому Батыю поклонися глаголя: царю тебе поклонюся, понеже Бог почти тебе царством, и прочая. И тако от сих свидетельств яве показуется яко иноверных владетелей власть от Бога извествуется. Темже сей Божией власти во иноверных святии покарятися и повиноватися научают, и почитати сия власти заповедают. якоже святый апостол Петр глаголет: повинитеся всякому человечю созданию Господа ради, аще царю, яко обладающю: аще ли же князем, яко от него посланным. [ниже:] не токмо и кротким, но и строптивым. И святый апостол Павел глаголет: всяка душа властем преимущим да повинуется, и прочая. Кая апостол завещания в памяти имуще вси древнии благочестивии, сего ради и иноверным властем повиновахуся, и почитаху я честию и словесы вежливыми, и не токмо в новом завете, но еще и в ветхом, яко святый пророк Даниил в плену будучи у царя персидскаго Навуходоносора, завсегда вежливыми словесы титул царский произношаше, и поздравляше его сими словесы: царю вовеки живи, и прочее тако. и прочии святии вежливыми словесы иноверных властей почитаху, якоже святый Феодор страдалец Стратилат к царю Диоклитияну глагола, радуйся царю божественнейший. И прочии многочисленнии святии почтенными званиями, а не ругательными иноверных властей нарицаху, и безвременно хулити я не дерзаху. чему последующе и прежде бывшия наши поморския отцы, якоже нынешним властем покаряхуся тако и честьным титулом оных аще и иноверных, во Ответех своих нарицаху. Темже потому и мы нижайшии последуем: и тако покарятися и нарицати нынешних властей усердствуем а не ругати и кляти я безвременно, по реченному: и в ложнице своей не клени царя, да како птица донесет до него глас твой, и прочая. Якоже мирския, тако и духовныя их власти аще и зловерныя, но ругати я и злословити без потребы нужды не имамы, но паче чествовати я и почитати к случаю долженствуем. Якоже и святый апостол Павел нарече жидовскаго архиерея стеною повапленною. таже егда предстоящии реша, архиерею ли Божию досаждаеши? он же рече, не ведех братие, яко архиерей есть. писано бо есть князю людей Твоих да не речеши зла, и проч. И зде жидовскаго архиерея духовною власть их почти апостол: кольми же паче мирскую их власть, яко от Бога поставленну почиташе апостол. якоже к Фисту начальнику завсегда со участливостию глаголя, о державный рече Фисте. и проч. чему и нам последовати долженствует, и почитати власти, аще и иноверныя подобает. и учливыми словесы по потребе оных приветствовати, а не ругательными и поносительными: званиями безвременно онех нарицати: не токмо властныя их лица, но и всякаго от них по научению святаго Златоустаго глаголющаго: не вине не сущи, не нарицай и ельлина сквернава, и не буди досадитель и проч.". До зде Алексея Яковлича и Григория, ответ.
Но Евфимей тою беседою их не согласуяся во единомыслие быти: по той причине, что де хоша и приводили царей, но тии вси быша ельлини, и не ведящия Бога, а не отступницы от православныя веры, того ради им покаряхуся святии, но и то токмо до того времени, еже как им не возбраняли веровати право во истиннаго Бога. а как начаша повелевати еже отступити от Бога, тогда и не смиришася. виждь же того же Даниила, егда царь не истязуя его о благочестии о Бозе, он покоряяся ему. а как постави образ, и принуждаше ему поклонитися? что же тогда. рекоша яко не послушаем, ниже образу твоему поклонимся. и после сами жалующеся Богу вышнему: сими словесы: яко предал еси нас в руки враг наших беззаконных мерских отступник. и цареви неправеднейшему и лукавнейшу паче всея земли. и прочии святии мученицы егда о вере не истязахуся, ниже к поклонению идол привождаху, всегда честь должную отдающе. а когда им веру отъимающе, тогда всяческими безчестьными словесы, и укорительными охуждающе. и бесами нарицающе, и предотечами антихристовыми облагающе, о чем явствуют вси жития, и подвиги святых мучеников. такожде и нравоучительная святых отец поучения, и евангельских словес, и апостольских посланий сказатели, вси единогласно рекуще, что не покарятися, тем властем, иже веру повреждают.
Темже Евфимей о сем вельми усумнелся. что писаша Алексей Яковличь: вине не сущей не нарицай ельлина нечестива, а что ниже писано, то умолча: еже сие аще о вере его вопрошен будешь, рцы скверно и нечестиво. Посмотрим же и о сем что вине не сущи. или паки рече во евангелии, аще притчу не обрящет, дай, дань. и честь и урок. по нам ничтоже ино разсуждается притча, или вина, что относящееся ко вреду верующих право, некое соблазна положение. то есть вред благочестию. За сие же и упражнял Евфимей предложенное ответствие, что уже нынешняя власть не ельлины, ниже Бога не ведящии, но отступницы. идолом не принуждают поклонитися. но себя велят за бога признавати. и притчу, или вину, уже имут к раскольником, в повреждении благочестия, якоже показася, в подписании к расколу, и в подписании к расколу, и впредь не умножати веры православныя и прочих тому подобных. за сие не подобно тое привести к нынешней власти. При том Евфимей и еще разумел настоящую власть, последняго антихриста лице образующую. и все действу тое исполняющую. ибо Нерон оттого же апостола наречен тайною беззакония, а Златоуст, прирек, образ самаго антихриста, того Нерона, а за многое оскорбление верных. Сице и настоящая власть наченшая, от Петра перваго, и протягшаяся, до настоящаго времени. по сущей правде аще смотрети, что не сотвори сия власть, какой противной вины; сколько верным нанесла оскорбления, сколь ввела в Росию ересей отступления. и что изогнала рачителей благочестия, но мало того, даже и вещи, те, коим человецы могут умудритися. и утверждатися сиречь божественныя книги, и иконы, и прочая благочиния, и то все отъяла. и вельми запретила: дабы никтоже у себя не имел. Какоже может именоватися сия власть от Бога. никакоже. аще и привел Алексей Яковличь, что власть от Бога, обаче божественнаго Златоуста сказание не по его разуму. Но токмо власть уставися от Бога: сиречь тое дело, или чин, еже бысть начальнику, а другим повиноваца: что все благообразно и по чину было. а не о князи и царе есть слово [зри Беседы зач. 111]. Но по вещи той. а егда будет на том месте царь, не управляет в силу законов, как долг позволяет, тогда уже мучитель, по сказанию апостола толк.: и проч: тамо зри.
И тако Евфимей многая о сем разсуждая, и свидетельства от божественнаго писания приводя. что он не разумел дабы сей власти во всем покарятися. а потомки Евфимиевы, еще пространнее обсуждаху о властех. аще хощет кто довлетися, да зрит в самую тую книгу, ибо есть собрание о старообрядцах в двадесятих винах сущее. и тамо пятая статия о сем явственно известися, уже в пятидесяти свидетельствах о сем написася, како властем покарятися, и не покарятися: и коим, и когда. тамо зри да разумееши.
О разсудах, последняго антихриста лице [9 вин.]: в том такожде он не согласовался, разуму своих настоятелей якоже поучающе. и о печати антихристовой, даемой на челе, и на руце правой, покаряющимся ему. но инако против сего разумения что Алексей Яковличь, и прочии умствующе. Ибо разумеюще старообрядцы, зверя оного, что речеся антихрист, быти диавола. а образ его крыж сказуют. сиречь крест двочастный. егоже и знамение антихристово толкуют. а на челе даемое начертание, миропомазание при всенощных бываемое разумеют, и щепоти полагание на чело, а на десней руце ону щепоть его умствуют: по оному: еже начертает змий знамение свое за крест Спасителев. Но Евфимий тако не сложися разуметь: потому, что все сие разумение почел он неосновательным, как святии писаша: Перво что зверя разумел он быти человека, кой вся дела звериная образовал собою: якоже во многих местах воспоминает Иоанн Златоустый в своих сочинениях, и толкованиях священнаго писания. еже кто какова зверя нрав содержати будет, сице от действа и нарицания тем зверем быти подобна. якоже и святый апостол Павел глаголет со зверем брахся во Ефесе [зач. 161 Апостол Толк., лист 583]. А толковник глаголет: зверем именует июдеов, и Димитрия среброковача: и паки коего зверя видев Иоанн Богослов исходяща из моря, того зверя, учителие церковнии, истолковаша, в действа противная: якоже тамо явно показася Апок. зач.: 36: 3: во втором толку. рысь глаголет пестроту, и непостоянство еретическое: а ноги, гонения на християны. а уста хула на Бога, и рози десять сопротивление десятим законным заповедем: и тако из сих дел составися зверь оный. но аще и из дел, но не суть кроме человек действо само собой будет управлятся, но человеки тому нраву соизволяющими. и паки зач.: 42: по оному, аще кто антихристу озверившемуся повинется и злочестивое жительство пройдет онаго образующе, и прочая зри тамо. Посему Евфимий к делу аще кто приступит, той и образу зверину поклонится глаголется. а кто к делу тому принуждает, или советует, тех антихристами и разумети следует. Еще же и сие мощно навыкнути, о сем образе звере же, и от Иоанна Златоустаго словес: что пишет, во нравоучении, благовестнаго евангелия от Матфея лист 29. и паки от Луки на листе 216: како может человек два образа носити, Божий и диявольский: по действу вещей творимых, аще Божии дела творим, то и образ Божий носим, аще ли же диявольския дела творит человек, то и образ носит. На сие зри многа свидетельства от святаго писания утверждают вся. Беседы апостольския лист 1201: и беседы на Деяния: лист 300: и в Маргарите слово о святом крещении: на листе первом и втором. И паки аще дияволом нарицает человека, не в естество онаго тии претворившагося, но токмо по нраву ему причастнаго: и о сем зри в Маргарите: во втором слове о богатем, и о Лазаре, на листе 2. Но обаче аще и диявол нарицается, не разумеют святии чтобы, то самое существо, кое с небес свержене, ибо то существо есть доброе. и благое: но диявола имя, есть не естества, но произволения самаго. зри Маргарит в слове 3. О блаженнем Иове. и Апокал.: зач. 34: стих 9: толк. Посему явствено, что звериный образ во нравах исполняется: а нрав той человецы действители, потому и следовательно тех человек сим именем нарицати, еже нраву тому изволяющих: темже и убивается сей зверь не некиим оружием, имже прочии звери уловляются, то есть львове, или волцы, или медведи, и прочии. Ибо зде убиваются сии зверие вещественным орудием. а онии зверие погубляются, орудием, крестною силою. и такоже и Господь сего зверя, оружием креста. зри Апокал. зач. 54: стих 80, в толк. По оному: сей зверь сатана есть. иже убиен бысть крестом Христовым, и паки при кончине оживет, и прочее. Зде паки разума потреба, что убил Христос крестом своим. естьли же разуметь, что существо некое, то несогласно будет божественному писанию. ибо существо никогдаже бысть убиено: якоже Петр апостол глаголет, в соборном своем послании: се бо супостат наш диявол ходит яко лев, иский когождо поглотити. Посему искати другое нечто, что Христос убил. а яко сущая правда, убил Христос, самое то действо: сиречь, чим человецы погибали, до пришествия Христова: Первое что, неведением Бога. и идолослужением. и преступлением божественных заповедей. [то уже род израильский: языцы бо не имуще закона законных заповедей]. потом и прочим мерзостным деянием. Сие все Христос, на земли явися, и упраздни. и напротив того, богопознание введе, и исправление божественных заповедей показа. и чрез сие двое зверь оный убивается, еже есть; чрез правое познание веры, во истиннаго Бога, и чрез творение спасительных Христовых заповедей. якоже Златоустый в беседе на листе: 1510-м, тогда мы убиваем образ звериный, и когда воскрешаем его, явственно научает. и лист 160. и 1137. По сему разуму священных писаний мощно навыкать и то, что на кончину диявол оживет, якоже Апок. глаголет. следственно что, само то дело воскреснет егоже Христос Спаситель потребил. Посему и разсуждал Евфимей самую ту причину еже сколь по нынешнему времени умножалося всяких ересей, во вероисповедании, и на колико чинов, и сект размесишася человецы: како начася от костела Римскаго, и пройде во всю вселенную: якож апостольское вещание пройде. во вся концы вселенныя, сице и еретическая тма во всю вселенную пройде. Потом же и детельное неисправление. Возри же разумныма очима, что не содевается в нынешнем человеческом роде, всякаго греха жилище, и нечестия. Темже Евфимию несогласно казалося, их разсуждение, еже они глаголюще, что де печать антихристова миропомазание и щепоть. ибо сие действо еретическое же есть но только не совершенно оное может быть, лице антихристово. и еже что рече святый Ефрем, проначертает змий знамение свое за крест Спасителев, Евфимий не разумел оное на щепоть. и паки Апок., креста или Христа отвержение чрез антихриста, соделати тщится сатана: и сие не разуме он о крыже, двочастном: но о том кресте, чем Христос диявола убил: якоже показуется от словес святаго евангелия, еже рече, аще кто хощет во след Мене ити, и да возмет крест свой, и последует Ми, и проч.: и Златоуст в беседе [в неделю 3 поста]: на сих местех, везде пишет, что крест, в последовании заповедеей Божиих, и в совлечении ветхаго человека: и распятии во всем к миру, и мира к тому. и тем крестом и мученицы врага побеждаху. якоже свидетельствуют страдания, и подвизи их. За сие же и в последния дни пишет, яко будут вернии крестом антихриста побеждать. И о сем Евфимей обсуждал, то есть крестоносным житием себя ограждать. по речению святаго Ефрема: еже по оному. Сонме христолюбцы вернии, да не будем убо удобь пленени врагом, паче жу удобь пленени будем силою крестною, не избытен подвиг при дверех настоит. о чем явствено святый глагола, еже подвизати крепце. и паки: аще же оградится тацем оружием наша душа, то попран будет враг посреде, зде видимо есть чрез что враг попирается. естьли же положить двоеперствие сложение, но то не именуется, по святых писании крестом, но таинством: иже есть, трех ипостасей, во единстве Божества: и два естества, во Христе Спасителе. и тако тому есть указ. а еже крест трехчастный, ему же покланяемся, и о том не видится в писании чтобы сим крестом мученицы, коего мучителя убивали, но токмо Распятому на нем вероваша, и во всем страсти Его подражающе. сим и послушливы быша, даже до смерти крестней. то и бысть победа их на диявола. Еже мужество, и крепость. и ни в чем врагу не покоришася воли его. о сем кресте и Ефрем святый глагола, имже и пленитися повелевает. Еще же зри во особенной книге о сем пространно написася, потомков Евфимьевых в статии. И тако Евфимей разсуждал антихриста в действах противных закону Божию: аще кто тому поклонится, сей антихристу поклонися. а кто принуждает к сему поклонению, то есть исполнити тая повелевая тое лицо, уже самого того, антихриста, им же диявол, аки некоим сосудом действуя и возмогая, и всех принуждая. Сего он разумел лице царскаго достоинства. и прочих властей о сем спомогающих. а образ зверин или печать его антихристову, тоже характир его исполнения. что он дается, на челе, и на руце, то есть во отсечении благих дел и слепоте умнаго сияния. где же полагается крест Спасителев, на коих удех на тех, и печать его полагатися разуме. а видим крест, в действии благих дел исполняли человецы, и в просвещении ума, по Исаку Сирину: яко сугубо креста дело.
Еще Евфимей разумел во дни последняго  антихриста, спасаемых быть, токмо под двема образома, сиречь почина [10 вин.]. един в злострадании, и терпении от антихриста, а другий чин в бегстве и укрывательстве, кои не могут терпети, мужественно, и стояти противу врага дерзновенно. те немощь свою познавше, побегнут, место из места изменяюще лжехра[страха?] ради. а третияго чина он не разумел, чтобы, кто еще иначе мог спастися, от прелести, и не поглощен быти от врага: то есть, жувущи во всей свободе, и во всяких мирских отношениях, и пространствах, как с женою и детьми, и наслаждаяся всех мирских пристрастий.

Таковых Евфимий разумел покорившихся антихристу, и в волю его вдавшихся, ибо оно сводил разум сей, от божественнаго писания, еже где что приличное к последнему времени писашеся. Темже и смотряше он тии свидетельства, и вразумляя.

Первое от евангелия святаго, по оному: еже рече: непраздным и доящим в тыя дни: удобнаго бо бегания не приимут. при том, и от всех тех писаний, где пишется о последнем отступнице, тамо везде пишет что токмо двоим людем спастися. якоже Ефрем Святый в слове 105, и Ипполит Римский, и Кирил Иеросалимский: в знамении 11. и прочии инии мнозии. но сие все пространно изрекоша, во особенной книзе, после Евфимия собрана потомками его: в статии 16. Тамо свидетельства приведошася, хотяй ведати, да чтет тамо: и уразумеет. Ибо Евфимию ничтоже тако потщательно не было, толко как бы согласное с писанием свести и делом сотворить. На что и понудился он многая писания испытати. и сводил он все подобие, с теми начатки, кои начаша от лет самых первых, когда, издадеся лютость к мучению, то есть от Никона патриарха: как тогда христиане начаша прелести его избегати. и видев он их деяния. и соображал со своим християнством: но обаче казалося ему все в противное начинание: потому что тии тогда христиане не менее как лет 60, или более: вси быша, или в злострадании, или в бегстве, или где во отдаленных местожительствах, но все в сообразных подобенствах. Якоже по свидетельству святаго писания. Ибо он и еще соображал. якоже во Апокалипсисе: зач. 35. по оному же якоже и первии мученицы деяху сице и при антихристе будет совершатися. Еще и в книзе О правой вере, по оному. якоже подобно начаток с концем согласуется. ибо первое: церковь триста лет в неволе была, и останок в том же скончается.

И посему он сводил, и первых лет подобие, еже когда гонытельныя времена, бываху. и сущая правда. ибо тогда всегда токмо в два чина християне спасахуся, [о чем зри свидетельства тамо] а третий чин во отпадших от веры, и пожерших идолом. аще инии и не делом поклонишася, но словом изрекоша, яко поклонимся. или билетцы выправляху от судей, что поклонимся: и тако сии вси во отпадших вменяхуся.

И о сем Евфимей ужасаяся самых тех происходящих от правительства всяких издательных предписаний, что в подкрепление раскольническаго звания и не отличность с мирскими людми, по духовным метрическим числениям. кое начася уже исполнятися, по второй и третией ревизии, российской переписи, и такое было ему нужно, привести себя, в такой чин, и образ, дабы всего того, свободну быти. якоже и первоначальницы, древняго благочестия рачители: о которых, извещается, яко не мнее как тысящь до ста разбегошася из Российской державы. 

В сем еще Евфимей был сумнителен [11 вин.], сложитися со своими учители: якоже вси старообрядцы обсуждают. о прекращении дней злолютых. Зде немала причина воспоследовала Евфимию осмотритися, и испытатися вся писания. Понеже старообрядцы обсуждают, и глаголют: прекратил Господь дни своим милосердием, яко о их случаи, что содеяшася в записании раскольническаго звания: за сию способность, что много обратилося народу, и в долгое время протягнушася тая свободность: и оттоле преста лютость гонения. на что и предлагаем зде самый той разсудок они умствуют: сице глаголюще [поморских и федосеевых разум].
"Сему же рече злому гонению и мучительству, и в премудраго монарха, державнейшаго государя, Петра Великаго в слухи дошедшаго: еже он ощутив и позна ктому мучительству, быти духовных больше надхнение, и помяну Спасову бывшую древле к народу проповедь, призывающую веровати и последовати ему волею а не мучительством. К тому же внимая той премудрый самодержец, яко не за свою какую упорность таковая озлобления, и лютую страждущии подъемлют, но за отеческое древнее душеспасительное благочестие. И того ради не восхоте слышати в державе царствия своего, над подданными его такову мучительству кровоядному мечю играти. разумевая же и реченных духовных властей, на безвинных людей жестокую злобу и немилосердие: ищя в них безпристрастнаго правдиваго в вещех разсуждения. и потщася отменить в единой персоне патриаршей заключаемую над всеми преимущую власть. И учини духовный Синод, или собрание. да будет всякое дело в соборном, а не в единой персоне разсуждение. снисходя же жестокому тех властей нраву, дабы от них впред на хранящих, древнее благочестие, не возшумело какое нибудь паки новое смущение. и того ради умысли в текущее от создания мира, 7224, а от воплощения Божия Слова, 1716 лето. записав тех не приемлющих Никоновых преданий. обложив их противу казеннаго государственнаго подушнаго окладу вдвое. и при записании том за неприятие ими реченных новин, по желанию духовных властей раскольниками именовати их попусти. и козыри червленныя на плещи с малым стоячим на выи их желтым козырем же, носити повеле: да знать вси тех единех древняго благочестия усердных защитников. збираем же с них потому двойному окладу за раскол денег во свою государственную сумму положить не изволил: но оставил ту мзду в наследие духовныя паствы делателем: да тии прежде от плода того вкусят. И тако великаго того монарха премудрым разсуждение остася в покои древлелюбительное Христово стадо, и доселе пребывает без повреждения. Аще рече не бы Господь Бог прекратил дний оных, не бы убо спаслася всяка плоть, избранных же ради прекратит дни оны. Кое скращение скорбных дней злолютсва вражия, они на ся вземлюще извествуют, якобы то". До зде старообрядцы.

От сих суждений Евфимий не уверялся быти, достоверно и истинно. Потому, что он о прекращении дней вразумлялся со всем иначе, и нимало сходственно с их разумением. За сие же зде и предлагаем его суждение сицево.

Первое приводил он, прекращение дней. бысть от Господа, аки некое благодетельство от Бога, дарованное верным рабом своим, и избранным служителем Исус Христовым. якоже и прежным родом когда дарова Господь некое заступление, или избавление, правоверным рабом своим от скорби, или от напасти. или что сниспосылаемое благотворение, в пользу им. Сице и зде избранных ради прекратит дни Господь. то есть ради правоверных, и благочестивых рабов своих. аще же будем разуметь по их разуму, что ради раскольнической записки, и того ради прекратилась скорбь, сиречь гонение: сие будет несогласно и посему; ибо раскольническая записка бысть во избавление скорби, не токмо единым старообрядцам поморскаго согласия, но и прочим всем. якоже федосеевым: и нетовщины, и поповщины, и новоженам и прочим старообрядцам. сколько есть различных согласий, всем сия записка бысть свобода, и вольная пространность: а прекращение дней, токмо единых верных, и избранных ради. Естьли же положит разве всех избранных, и правоверных: то будет чюжде разуму благочестия. Понеже и сами старообрядцы, сице не разумеют, что всех согласов быти, правоверных и избранных. Понеже едину веру православную исповедают. а зде же како можно положить прекращение дней, на раскольнической двойной оклад. Сие бысть первое претыканием Евфимию: За сие что все расколы приняли свободу своему исповеданию.
Второе. Яко не пишется, в божественном писании, чтобы в царствии антихристове, скорбь прекратилася, и потом бы, зделалася свобода правоверным. Но скорбь тая не прекратится им во отложение, но токмо прекратится скорбь, глаголет писание, сиречь недолго протянется царствие его, но токмо пол четверта лета. За сие святии и глаголют яко сотворит скращено время, то есть мало поцарствует, но скоро его убиет Господь Духом уст своих и упразднит явлением пришествия своего. К сему же и самая свидетельства предлагаем. Якоже евангелие святое свидетельствет [от Мф. зач. 99]. будет бо тогда скорбь велия, якова же несть была от начала миру, доселе, ниже имать быти. и аще не быша прекратилися дние оны, не бы убо спаслася всяка плоть. за избранных же ради прекратится дние оны. До зде евангелие. а в толковании, на сие глаголет: на июдеов. како тогда римляны их воевали. сице глаголет. скорбь нестерпимая бяше тогда, повелено бо бысть воинством римским, никогоже помиловати. Бог хотящих ради веровати или веровавших прежде, не остави доконца погибнути их. скратитжеся скорбь и брань. аще бо множае держати хотяше брань, вси сущии внутрь погибнути имяху. До зде от Матфея толков.: и паки от Марка: от толков.: по оному, сице. и аще не бы скратил Бог, сиречь спроста разрушил брани римлян, не бы спаслася всяка плоть: еже есть июдеянин не бы остался: но избранных ради, еже от еврей веровавших, или последи хотящих веровати, разорися вскоре брань. Бог бо проповедыи, яко от еврей мнози веруют по пленении, того ради не попусти доконца погибнути рода. До зде от Марка. Паки же от Бесед Златоуста: на евангелие [Беседа 76, от Матф.]: Будет бо скорбь. якова же не бысть, ниже будет. и аще не бы прекратилися быша дние оны, не бы спаслася всяка плоть. избранных же ради прекратятся дние оны: толк: от сих показует их лютейших мучений достойных сущих, реченныя дние оны ныне глаголя, иже рати и обстояния онаго. о еже глаголет таково есть: аще намного держалася бы рать римлян, яже на град, вси убо погибли бы июдеи. всяку бо плоть зде июдейскую глаголет, и внешнии и внутрении. не токмо бо сущим во июдеи ратоваху, но и сущим везде разсеянным отрицаху, и изгоняху, ненависти ради яже ко онем. Которых же зде. рече избранных; верных сущих посреди их оставленных. даже бо не глаголют июдеи, яко проповеди ради, и еже поклятися Христу, сия быша злая. показует, яко не токмо вернии сих им не быша виновни, но яко аще не они были бы, искоренени погибли бы вси. аще бо попустил бы Бог протягнути рать, не бы останок пребыл июдеов. но да не погибнут неверным июдеом иже от них бывше вернии, вскоре разруши рать, и конец даде брани. Сего ради рече, яко избранных ради, сократятся сия глаголаше. До зде от Бесед.

И тако от евангельских словес, разумеша святии, на римлян. а тая словеса евангельская, и на антихристово царство приводятся от святых. якоже тамо бысть велия скорбь, сице и зде. Како тако ни единаго повелено помиловати июдеяна, сице и при антихристе всяка душа правоверна будет изгоняема. Посему и видно что Господь прекратил тамо дни, ради верных июдеов. и сотворися тишина. но и тамо же паки брань бысть чувственная, коя токмо телесную смерть наводящая, зде же душевная. и паки тамо от рати погибали июдеи зде же от скорби спастися глаголется верным. почто же и прекратил Господь, когда полезна избранным. Послушай святаго Ипполита папы Римскаго; яко по оному. но со тщанием дни тии мимо текут. и отъимется царство прелестника антихриста вскоре. и прочее в мгновение ока прейдет образ мира сего, и человеческая власть упразднится, и видимая сия вся без вести будут. До зде Ипполит.

Паки Кирил Иеросалимский по оному [лист 53 обор.]: но ради претерпения мук по обычаю веньчает мучеников, и сопричтет со своими пророки и апостолы. аще малое время потерпим, безконечное и небесное царствие восприимут. До зде Кирил.

И тако Евфимей разумел сокращение дней, сообразно со июдейским пленением: как тогда сократися брань, и преста воевати. сице и зде, как сократится, царство антихристово, тогда уже не будет зде жизни человеком: но суд страшный приидет. К сему же и свидетельства от святаго писания ясно показуют: евангелие от Матфея [зач. 100]: по оному. И абие же по скорби дней тех. солнце померкнет, и луна не даст света своего, и звезды спадут с небесе, и силы небесныя подвигнутся. Толк.: По пришествии антихристове глаголет, яко вскоре разоритися имать. Сего ради рече абие солнце померкнет. До зде от Матфея. Такожде и от Марка [лист 81]: Сице: по антихристове же пришествии тварь вся изменится, померцающим звездам, превеличеством света Христова. До зде.

Паки еще от Бесед евангельских от Матфея [Беседа 76]: по оному сице. аще по скорби дней оных рече, солнце потемнится: Толк.: Скорбь кую глаголет днии; антихриста и лжепророков. скорбь бо тогда велика, толиким сущим прельщающим. но протягнется в долготу времени. аще бо июдейская рать избранных ради прекратится, много паче сие искушение спрятается, самех ради сих. сего ради не рече по скорби. но абие по скорби дней оных солнце потемнится. вкупе спроста вся будут. лжепророцы, и лжехристы возволнуют приходяще, и абие той предстанет. ибо не мало имать тогда смущение содержати вселенную. До зде от Бесед.

Смотри же ни мало являет времени тишины, промеж тем, егда прекратится скорбь. но абие по скорби, и суд Божий. Сие и совсем сопротивно разуму святых писаний еже бы по сокращении дней была свобода верным, и тишина в пространствии. аще бы по сокращении дней определило писание еще, некое время жити в тишине православным, не бы рекло писание, что по скорби дней тех, но по сокращении дней тех, Господь приидет. но обаче сего нигде не обретается. Но токмо разве сицево есть, еже рече апостол Павел: егда рекут мир и утвержение. На сие Златоуст толкование творит сице [беседа от Матьфея 77]: Како убо рече по скорби дней онех? аще бо наслаждение тогда и мир и утвержение, якоже Павел рече. Како глаголет по скорби дней онех? аще бо пища тогда, како скорбь? пища нечювственне пребывающим и мир. Сего ради не рече егда мир, но егда рекут мир и утвержение. нечювственное их показует, якоже сущих при Нои. яко убо в таковых злых наслаждахуся, но и неправеднии, но в скорби и печали пребываху. [ниже:] Тако и ныне явится убо антихрист, по нем же и скончание, и муки нестерпимыя. пиянством же злобы одержимии, ниже ощутят страха бываемых. До зде от Бесед евангельских. Яко показася от сего яко скорбь не прекратится тогда, токмо нечювствующим, тем мир, и твердость и тишина, а праведнии глаголет в скорби и печали по реченному. К сему же и святый Кирил. по оному [лист 27 обор.]: сице. и пол четверта лета тако будет люто царствовати, дондеже вторым с небесе славным пришествием единороднаго Сына Божия, Господа нашего Исуса Христа истиннаго, помрачится, егоже убив Духом уст своих, родству огненному предаст. До зде Кирил. Златоустый глаголет. на послания апостола Павла. к солуняном второе сице [зач. 275, лист 2341]: И тогда рече явится беззаконныи. и что по сих? близ, утеха. наводит бо: егоже Господь Исус рече убиет Духом уст своих. и проч. зде Златоустый самое то прекращение дней, утеху глаголет, сиречь погибель антихристову. За сие же и радость будет святым, яко мзда им за терепение воздастся. яко во Апок. зач. 55 стих 20: возвеселится небо, и святии агнгели, за потребление блудницы. но нигде же несть того, еже бы по прекращении дней скорбных зде было житие человеком: но абие кончина, и погибель царству антихристову. то и сокращение, сиречь конец его мучительству, Христом грядущим на суд со славою. Сицев разум Евфимиев бысть о прекращении скорбных дней. самым тем нарекованием, яко бы мало время ему попустися, царствовати, но токмо три лета и пол, сие на многих местех святаго писания есть писано: посему отнюд не прилично, старообрядцам: себе приводить во оправдание, якобы их ради раскольнической записки сократил Господь скорбь от них.

Третие, посему не слично есть им приводить, на свое оправдание, о записке своей: понеже сокращение дней, приписует самому, Христу Спасителю сотворити, о верных своих, им в пользу: а их разум отстоит сего: ибо им премудрый монарх сотворил сие сокращение. то есть Петр Первый, и сами же они в тайных и секретных беседах признают его за отступника и нечестиваго: посему же како он может благотворити, когда сам себе добра не хощет. и сие сопротив станет разсудку их. везде глаголет писание, яко Господь сократит верных ради раб своих: а они глаголют: иже премудрый герой Первый император. аще же рекут, яко Бог их строяше в полезное, чрез записание в раскольники, но и то будет несогласно с писанием, по сей причине. аще Бог и действует и врагом, ко спасению, но не его изволением, или советом ко отступлению ведущим, но егда претерпят от врага наносимая гонения, или наветы, тогда ползуются, и от врага. и посему неприлично им приводить тако о себе.

Четвертое, якоже тогда во Иеросалиме бысть прекращение, ради избранных: сиречь верных. такожде и зде Господь сотворит: оставшихся ради, во укрытии от лица его: яко Ипполит Римский, и священномученик глаголет: по оному сице: И ниже тогда благоутробный и человеколюбивый Бог оставит род человечь неутешим, но сократит дни оны. и время трием и пол лета сотворит скращено, останка ради иже в горах и в вертепех сокровенных, да не всех онех святых полк оскудеет. До зде Ипполит.

Подобне же и в Синоксаре в неделю мясопустную пишет. по оному. благочествовати же извольшеи, далече их отбегнут, ихже в горах обрет, с бесы искусит. умалятжеся седмь лет онех, ради избранных. До зде Синоксарь. Темже везде едино глаголет. яко прекращение дней, и скорби есть, но токмо времени краткость. и киих ради? яве от сих писаний, яко токмо сокровенных ради: дабы не оскудели доконца святии. аще бы толико время страдати, якоже и прежде мученики, колико мук терпеша, то воистинну бы никто же мог доконца претерпети.

Темже неприлично их лицу на ся взимати: но явственно показася, яко останка ради, иже в горах, сокровенных, а не их ради.

Зде Евфимий много сумнился, на их суждении потому что, похищают слово, оправдать свое падение: где бы признавать оное, в язве себе, но они то ни во что положиша, а внимают толко сокращение дней, нашея ради немощи, по причине, записки раскольнической: но обаче ни едино писание не глаголет по их в их оправдание. Слышите же: и списатель О правое вере тожде глаголет по оному [лист 270 обор.]: блажен обрящется той иже тогда не соблазнится, и претерпит таковую лютость гонения. и аще бы Господь Бог не прекратил оных дней, не бы спаслася всяка плоть, избранных же ради прекратятся. Сих бо ради вин попустит Бог антихристу прийти, яко да злии иже не вероваша правде, осуждение приимут, зане не к правде, но благоволиша о неправде. Блазии же паки яко да искусятся, и в вере доконца мужественне пребудут, и большее мздовоздаяние приимут, иже благий Судия всем абие воздаст. До зде О вере.
Такоже и Кирил Иеросалимский глаголет [лист 27]: И тако вскоре мало окаянный властвовати будет. и приидет нань Христос с небес, и его самаго и со всею его властию убиет и вечным мукам предати имать. ибо приити имать скоро, и наипаче избыточествит о церкви своей, еже есть над православными християны творити не попустит. будет бо беда велия вскоре, якова же не быша от начала мира, и потом не будет, в то время в неже он последний антихрист православных християн, везде тружати и мучити начнет: Христос же даяше паки утешение, но прекратятся рече дние тии избранных ради. До зде Кирил. И паки той же [лист 52]: Будет бо тогда скорбь велия, якова же не бысть от начала мира, и потом не будет, но хвалю Бога, яко велию скорбь на малое время описует. глаголет бо. избранных ради прекратятся дние тии. Будет же антихристова царства токмо полчетверта лета, и проч. До зде Кирилова.
Ибо везде едино глаголется: яко первее, сице избранных ради прекратятся: еже есть время мало будет царства его, а не сие что злолютство его пресечется. И тако по сему писанию во всем не сообразно суждение Евфимиево со старообрядцы.
Пятое, и еще неприличность к ним показуется, еже от сих писаний. яко скорбь антихристова злолютства, не токмо умалятися будет, но наипаче к концу его царства, и пред приходом Христовым, вящьшее излиется гонение, и мучительство, чем далее, тем злейше. Первое от сего мощно всякому тщаливому внимати. яко во многих писании сему лежащу: еже рече: о сопротивнице антихристе. яко исперво будет, смирен, кроток, молчалив. не неправды, мистив[милостив?] и проч. Что же последи? сих всех отречется. и будет лют, нестроен, неукрощен, мерзок, лукав, и проч. От сих писаний яве непоказуется нимало, чтобы прекратилася скорбь, его мучительства: но наипаче он горесть злобы своея изливати будет. К сему же и святый Ефрем глаголет [мера 1]: не будет же во время то страшное еда приидет змий покоя на земли, но печаль, велика и смущение и размешение, смерти и глади. и прочее. какоже старообрядцы нашли себе покоя, а святый Ефрем не глаголет быти покоя. ибо рече не изреченна та, Богови нашему именовавшу сущая. мы же грешницы како смирим безчисленную ту злость. И паки той же [мера 3]. заутра убо с болезнею и воздыханием к себе глаголют, когда вечер будет, да покой уличим, пришедшу же вечеру, со слезами горкими глаголют, к себе, когда освенет, да належащия скорби избежим; и несть камо убежати, или утаитися от скорби тоя. и проч. И еще Кирил Иеросалимский глаголет сице [лист 47 обор.]: Последи же пременится сын погибели, честию и управлением, якоже прейти ему всех прежде его бывших неправедных и лукавых. и будет убийца лют немилосерд, и различен ко всем, наипаче на нас християн гнев имея. До зде Кирил святый. И тако от сих вышепоказанных свидетель, не является чтобы скорбь мнее к концу, царства антихристова была, но всегда умножается. по реченному, егда исправится царство ему, абие яростию убиет три цари великия. и проч. Якоже и во Откровении Иоанна Богослова. зач. 34 стих 12. от толк.: мнози бо от сущих на земли врага побеждают и победят, аще и множае ныне на подвизающияся ярящася, за блискость своего мучения. и проч. К сему же и в Благовестнице, от Луки [лист 190 обор.]: по оному: Сияже вся Матвей Иеросалиму запустения рещи Господеви рече, являя враг наитие, и яко невозвратне бегати, римляном нашедшим: ниже на крове сущем слазити в дом потребы ради, но абие бегати, не бо есть время тишины; ниже с села возвращатися в дом, и в дому сущу бегати лепо, ничтоже дивно; и в запустение Иеросалима сия быша. и хотят абие быти в пришествие антихриста: паче же и к самому тому времени скончания скорбем, и тогда хощем быти неизбежно. До зде от евангелия. И посему видится что наипаче к концу быти верным в неизбежной скорби. а не еже ли что умалитися ей. К сему же и Веры списатель глаголет [лист 270]: яко абие изникнет и востанет и возлюбит жиды, и возвысит их, а правоверных прелюте изгоняти будет. и проч. Еще же и в Катихисисе великом: знам. 17. И тогда будет велие гонение и лютое мучение всех в вере живущих, православным християном, иже воли его не повинуются, и печати его на чело, и на десную руку не приимут. и проч. И тако от сего не являет быти пременению, но токмо лютость. еже во Апок.: зач. 18. в ст. 17. в толк.: по оному: на концы же со множайшею зелностию на весь якоже рещи мир, в пришествии антихристове, приидут, якоже речеся. и проч. и паки в зач. 52. в ст. 20. на поли, написася сице: Скорбь всемирная на кончине века, в горах скрыются святии. и проч.
От сего Евфимий крепце утвержашеся, на святых писании свидетельств, отнюд не внимая тому речению, еже учители его поучающе, якобь оное прекращение дней ради раскольнической записки: сие ему гнусно было внимати, за что он соображался, и сводил вся писания, где что о сем воспоминашеся. И паки той же Апок. зач. 54. ст. 10. к концу толк.: последнее же антихристово мучительство, еже мало державствовати имать. аще на первая единоначальства возрим. занеже овая убо от них пятьсот лет начальствоваша, овая над тысящу. инако же и всякое число летне мало есть противу будущаго святых безконечнаго царствия. До зде. И в зач. 63. в ст. 10. в толк.: по оному, показуя себе, яко есть бог, якоже глаголет апостол: но ненадолго глаголет. огнь с небесе сшед: или Христово славное пришествие. убиет Духом уст своих. и проч. И паки зач. 4 в ст. 10. от толк.: како скорбь до десяти дней, мало суть, и не приносящая венец жизни вечныя. От сих показаний известно разуметь можно, еже о скорби сущей при антихристе: яко не токмо сократится, что уже не быти ея, но токмо сокращение глаголет власти его потребление. и сице о сем до зде.
Шестое аще по их разуму, внимать, еже, аще бы не прекратил Господь дни сия скорбныя, не бы спаслася всяка плоть: следственно по сему разуму: тогда не спасалися, когда в скорби быша вернии? а как глаголет писание, токмо скорбьми и напастьми и спасутся. иже при антихристе вернии, и только и знаменанни Богу будут что крестом Спасителевым оградятся: то есть терпением укрепившеся. за что и венчани будут. а зде по их разуму, аки некое вредное и небогоугодно дело. скорби наитие: за что и прекратить глаголют Богу. но писание святое не тако нас научает: но сице: Кирил святый сице глаголет: и аще бы то неугодно Богу, не попустил бы. неведуще яко убо сие действо Божие. и прочее. И тако аще разуметь будем что тогда точию спасение бысть человеком, егда получиша прекращение злолютых дней, а прежде не спасахуся, сие будет, не токмо буее но и отнюд нечестиво. занеже все писание к сему будет обличительно.
Отселе Евфимий, вмещает своего разума суждение, на вышепоказанное речение, то есть прекращение дней скорбных. ибо он скорбныя дни, ничтожк ино как токмо, лукавыя разумел, ихже апостол Павел многажды нарицает лукавыми. а святый Иоанн Златоустый толкует о сих во многих местех. от них же, тщаливому читателю, вручаем. зри их в Беседах на послания апостола Павла на лист.: 1762, и 1768, и 2599. Ибо тамо нарицает дни лукавыя, не самыя стихии сия но случаи, в человецех не богоугоднеся. От сих понимал Евфимей, о скорбных днех, не по существу, сущих таковых, но по действу вещи случьшихся ради грех человеческих, во еже воизлияти антихристу, дрождие ядоносныя злобы своея. И тако за нечестие их послабил Бог ему приити, и всю свою хитрость и злость к погибели человеческой распространити и всех во оную привлещи. овых силою, а иных грозою, а иных честию и лестию. и иных войною, и прочими козньми. И тако суть рекошася скорбныя дни сия, от случая сего. еже Господь попусти супостату врагу содеяти.
И тако Евфимей обсуждая по сему писанию како прекратит Господь дни сия. Темже внимательно разумети хотящему о сем то он приводил писание, о прекращении дней, и не на соборное о всех человеце[х]: но токмо единому комуждо, всякому себе. по склонении неких писаний, и по збытию случающихся подобий.
Первое он разумел, как выше показася, о еже о прекращении дней, еже всего царства прелестника, прехождени всея твари: а по оному образу еще уподобительне, о сих сказует. темже и предлагает он, сокращение дней, на единаго кождо особь, внимающаго, и добре подвизающагося. якоже святый Ефрем глаголет. по оному. да поставим убо кождо ум свой опасно в словеса святая, Господу Спасителю, како убо за беду и скорбь ту превеликую. прекратит дни своим милосердием. уча нас и глаголя, молитеся, да не будет бегство ваше зиме, и паки в суботу. До зде Ефрем.
И посему видится что, сего человека сократит Господь дни жизни его, что, избавит, от ловитвы его. и невидимо покрыет рукою своею, иже достойне припадающаго к Нему, по Ипполиту и спасутся крыющеся, по наставлению в месте нарочите. И паки во Апок. в зач. 35 в ст. 6. от толк.: как земля церкви поможет, дабы не потопил ю рекою, исходящею, из уст своих. и тамо глаголет, яко за долготу пути, и стремление нечестивых совет разрушающи. и тако земля помогла церкви, сиречь верным рабом Исус Христовым. При том Евфимей приводил еще о сем прекращении дней человеку: от Никиты Стифата, Студийскаго, сице рекущаго: смиренну помыслу рече от духов лукавствия случившуся, абие и раждеженныя стрелы похотей, на иже быстро текущаго к высоте ума от ловящих, и плотолюбивых бесов пущаются часто. уже еже к горним движением отторгся, в нелепотная движения и смущения впадает. скоктами ум и раждеженми оттерзающи. и аще не бы Господь Савооф прекратил дний тех, и силу терпения даровал своим рабом, не бы спаслася всякая плоть, от горшаго удержана бывши. До зде Никита Стифат.
И тако Евфимей понимал святым скорбь сокращенну, не тем что бы ся отнюд не было, но токмо бы даровал силу, и помощь к терпению, и не попустил бы надсилу, паче еже могут. понеже скорбь святым не во вред, но паче во спасение. естьли же сократит по их разуму, еже ничего не будет скорби: то где же исполнится оное писание: яко тогда на брань с самим сатаною. а ин глаголет очевидно братися будут с ним. а ин свидетельствует. первии бо мученицы слуги того победиша, а сии самаго того  сына погибельнаго попрут, и победители будут. Но мы и первым мучеником дивимся терпению, и во отчаяние приходим, а зде еще больше глаголет. и паки во Апок. зач. 51. ст. 12. от толк.: Како антихрист Ефрат прейдет, человеком наведет. душевную и телесную смерть. занеже и попустится он, в таку причину, еже праведным искуситися, а нечестивым и грешным погибнути.
Еще и сие приводил Евфимей свидетельство: как пишет Симеон Дионисиевичь, во истории о соловецких страдальцах, на листе 24. когда молящихся их увиде Господь Господь, и прекратил им, живот в малое время болящих. до седьми сот братии к Богу отшедших. и прочих.
И тако посему явственно бысть извещение о прекращении дней их жизни скончавшим. аки пощадил Господь их немощи взя их к себе, не дождавшихся искушения. следствено провидел Господь их немужественное терпение.

Посем еще воспоминается у Иоанна Лествичника: о прекращении дней скорбных человеку. а именно от сего предложения: о женском безстудии, како они безстудны, и похотию невоздержанны к смешению плотьскому. за сие же Господь сократил сию скорбь, от мужей, их безстудие и разжение, связал совестию несмелости. Тако и глаголет: аще бы оно женское естество на мужи дерзало, не бы спаслася всяка плоть. Сего ради предначинание оставил Бог в мужех, а им не попустися: аки некоею челюстию стыдом связуеми суть. и то глаголет прекратил Господь. И тако до зде Лествичник.
И тако посему свидетельству святых писаний, и сице мощно частию прияти о прекращении дней антихристовых скорбных. еже на каждаго человека о себе внемлющаго. или умалити на нем искушения, или крепость даст к подвигу. по реченному во Апок. зач. 33. на конце, сице: Не оставляяй кому надсилу искуситися, дарует нам крепкий ум, и противными прилогами не растленный и непреоборимый. да законне противу начальствам тмы, и властем страдальчествоваше, венцем правды украсимся. До зде.
Аще не положить на старообрядцев суждение еже на записку раскольническую, како им оная свободу подаровала, обаче зде многая к местная воспоследуют: Первое что, никогда Господь не изволяет со отступлением свободу получить, и содерзать чрез сие аки добру вещь прияхом. Ибо не хощет Господь не исповедающих Его пред человеки венчати, и аще и едину малу заповедь преступльших, и за то от царствия изгоняет. Второе яко и сами они нецыи не оправдают сию раскольническую записку, но толко надеются на покаяние. ибо и в них многия сумнительныя о сих быша, еже записатися в раскольники. Третие, яко и всему божественному писанию будет противно, еже бы сим расколническим нарицанием, уподобляти прекращение дней, и нигде нимало несть к сему сличнова. еже бы воспомянуло кое писание, хоша мало что подобно, на записание их. но они сами взяли по своему смышлению, и привели по своему кривосказанию. Четвертое, ибо прежде мученики сими мерами нецыи предъяты быша, якоже онии любелятницы, или словом хотящии поклонитися идолом, или рещи не християнином. или где записатися не учити, о том явственно суд положися отступления. От сего и видно что и раскольническая записка относится ко отступлению. Пятое, занеже яко и прежним мучеником хоша и мало себя в чем послабит, сиречь назвать не християнином, или рещи что, поклонюся идолом, аще и делом убежит, но и то поправка им о своем заблуждении. Сице и зде аще и совершено они в ереси не прийдоша их мудрования, но свободиша их, сим раскольническим званием, суда отступления, но сами себя тако положиша во осуждение, и чин отступления.
И тако о сих до зде.

